
Монгол Улсын Их Хурлын 2020 оны намрын ээлжит чуулганы
Төсвийн байнгын хорооны 2021 оны 01 дүгээр сарын 20-ны өдөр
/Лхагва гараг/-ийн хуралдааны товч тэмдэглэл
 
Төсвийн байнгын хорооны дарга Б.Жавхлан ирц, хэлэлцэх асуудлын дарааллыг танилцуулж, хуралдааныг даргалав.
 

Хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 09 цаг 12 минутад Төрийн ордны “Жанжин Д.Сүхбаатар” танхимд эхлэв. 
 

Чөлөөтэй: Ц.Даваасүрэн, Л.Мөнхбаатар, Ш.Раднаасэд, Б.Чойжилсүрэн.

 
Нэг.Төсвийн байнгын хорооны 2020 оны 05 дугаар тогтоолд нэмэлт, өөрчлөлт оруулах тухай /Үндэсний аудитын газрын 2021 онд гүйцэтгэх аудитын сэдэв батлах тухай/

 
Хэлэлцэж буй асуудалтай холбогдуулан Монгол Улсын Ерөнхий аудитор Д.Занданбат, Үндэсний аудитын газрын Гүйцэтгэлийн аудитын газрын захирал бөгөөд Тэргүүлэх аудитор С.Оюунгэрэл, Стратегийн удирдлагын газрын захирал бөгөөд Тэргүүлэх аудитор Б.Бундхорол нар цахимаар оролцов. 
 
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, Төсвийн байнгын хороо хариуцсан референт Г.Нарантуяа, Хяналт шалгалт, үнэлгээний газрын Төсвийн хяналт, шинжилгээний хэлтсийн ахлах зөвлөх Б.Батдэлгэр нар байлцав.

Төсвийн байнгын хорооны 2020 оны 05 дугаар тогтоолд нэмэлт, өөрчлөлт оруулах тухай танилцуулгыг Монгол Улсын Ерөнхий аудитор Д.Занданбат цахимаар танилцуулав.

Танилцуулгатай холбогдуулан Улсын Их Хурлын гишүүн Х.Булгантуяа, Х.Баделхан, Ц.Ананбазар нарын тавьсан асуултад Төсвийн байнгын хорооны дарга Б.Жавхлан, Монгол Улсын Ерөнхий аудитор Д.Занданбат, Үндэсний аудитын газрын Гүйцэтгэлийн аудитын газрын захирал бөгөөд Тэргүүлэх аудитор С.Оюунгэрэл нар хариулж, тайлбар хийв. 

Улсын Их Хурлын гишүүдээс санал гараагүй болно. 

Б.Жавхлан: “Үндэсний аудитын газрын 2021 онд гүйцэтгэх аудитын сэдэв батлах тухай” Төсвийн байнгын хорооны 2020 оны 05 дугаар тогтоолд нэмэлт, өөрчлөлт оруулах тухай Байнгын хорооны тогтоолын төслийг баталъя гэсэн санал хураалт явуулъя. 

Зөвшөөрсөн:

10

Татгалзсан:

  4

Бүгд:


14

71.4 хувийн саналаар тогтоол батлагдлаа.

Уг асуудлыг 09 цаг 44 минутад хэлэлцэж дуусав. 
 
Хоёр.Ажлын хэсэг байгуулах тухай /Монгол Улсын Их Хурлын 2020 оны 39 дүгээр тогтоолын хэрэгжилтийг хангуулах үүрэг бүхий/

 
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, Төсвийн байнгын хороо хариуцсан референт Г.Нарантуяа, Хяналт шалгалт, үнэлгээний газрын Төсвийн хяналт, шинжилгээний хэлтсийн ахлах зөвлөх Б.Батдэлгэр нар байлцав.

 
Төсвийн байнгын хорооны дарга Б.Жавхлан Улсын Их Хурлын тухай хуулийн 23 дугаар зүйлийн 23.2.3, 23.2.14 дэх заалт, 39 дүгээр зүйлийн 39.14 дэх хэсгийг үндэслэн Монгол Улсын Их Хурлын 2020 оны 39 дүгээр тогтоолын хэрэгжилтийг хангуулах үүрэг бүхий ажлын хэсгийн ахлагчаар Улсын Их Хурлын гишүүн Г.Тэмүүлэн, ажлын хэсгийн гишүүдэд Улсын Их Хурлын гишүүн С.Ганбаатар, Б.Пүрэвдорж, Х.Булгантуяа гэсэн бүрэлдэхүүнтэйгээр “Ажлын хэсэг байгуулах тухай” Байнгын хорооны тогтоолын төслийг танилцуулав.

Б.Жавхлан: “Ажлын хэсэг байгуулах тухай” Байнгын хорооны тогтоолын төслийг баталъя гэсэн санал хураалт явуулъя. 

Зөвшөөрсөн:

10
Татгалзсан: 

  4
Бүгд: 


14
71.4 хувийн саналаар тогтоол батлагдлаа. 

Уг асуудлыг 09 цаг 47 минутад хэлэлцэж дуусав. 
Гурав.Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуульд өөрчлөлт оруулах тухай хуулийн төсөл /Улсын Их Хурлын гишүүн Г.Тэмүүлэн нарын 3 гишүүн 2021.01.19-ний өдөр өргөн мэдүүлсэн, хэлэлцэх эсэх/

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, Төсвийн байнгын хороо хариуцсан референт Г.Нарантуяа, Хяналт шалгалт, үнэлгээний газрын Төсвийн хяналт, шинжилгээний хэлтсийн ахлах зөвлөх Б.Батдэлгэр нар байлцав.

Төслийн үзэл баримтлалын талаар илтгэлийг Улсын Их Хурлын гишүүн Г.Тэмүүлэн танилцуулав. 

Танилцуулгатай холбогдуулан Улсын Их Хурлын гишүүн Б.Пүрэвдорж, Х.Булгантуяа, Б.Жавхлан нарын тавьсан асуултад Улсын Их Хурлын гишүүн Г.Тэмүүлэн хариулж, тайлбар хийв.

Улсын Их Хурлын гишүүн Г.Тэмүүлэн, Б.Жавхлан нар үг хэлэв. 

Б.Жавхлан: Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуульд өөрчлөлт оруулах тухай хуулийн төслийн үзэл баримтлалыг дэмжиж, чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
  
  8

Татгалзсан: 

  6

Бүгд: 


14

57.1 хувийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн Б.Пүрэвдорж Улсын Их Хурлын чуулганы нэгдсэн хуралдаанд танилцуулахаар тогтов. 
Уг асуудлыг 10 цаг 05 минутад хэлэлцэж дуусав. 
Дөрөв.Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуульд өөрчлөлт оруулах тухай хуулийн төсөл /Улсын Их Хурлын гишүүн Б.Пүрэвдорж 2021.01.19-ний өдөр өргөн мэдүүлсэн, хэлэлцэх эсэх/

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, Төсвийн байнгын хороо хариуцсан референт Г.Нарантуяа, Хяналт шалгалт, үнэлгээний газрын Төсвийн хяналт, шинжилгээний хэлтсийн ахлах зөвлөх Б.Батдэлгэр нар байлцав.

Төслийн үзэл баримтлалын талаар илтгэлийг Улсын Их Хурлын гишүүн Б.Пүрэвдорж танилцуулав. 
Танилцуулгатай холбогдуулан Улсын Их Хурлын гишүүн Х.Булгантуяа, Ж.Батсуурь, С.Ганбаатар нарын тавьсан асуултад Улсын Их Хурлын гишүүн Б.Пүрэвдорж хариулж, тайлбар хийв.

Улсын Их Хурлын гишүүн Д.Тогтохсүрэн, Б.Пүрэвдорж, С.Ганбаатар нар үг хэлэв.

Б.Жавхлан: Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуульд өөрчлөлт оруулах тухай хуулийн төслийн үзэл баримтлалыг дэмжиж, чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:
  
  9
Татгалзсан: 

  6
Бүгд: 


15
60.0 хувийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн Г.Тэмүүлэн Улсын Их Хурлын чуулганы нэгдсэн хуралдаанд танилцуулахаар тогтов. 
Хуралдаан 01 цаг 20 минут үргэлжилж, 19 гишүүнээс 15 гишүүн хүрэлцэн ирж, 78.9 хувийн ирцтэйгээр 10 цаг 32 минутад өндөрлөв. 
Тэмдэглэлтэй танилцсан: 

ТӨСВИЙН БАЙНГЫН ХОРООНЫ 

ДАРГА






Б.ЖАВХЛАН

Тэмдэглэл хөтөлсөн: 

ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ 

ШИНЖЭЭЧ






Ц.АЛТАН-ОД

 
 
МОНГОЛ УЛСЫН ИХ ХУРЛЫН
2020 ОНЫ НАМРЫН ЭЭЛЖИТ ЧУУЛГАНЫ
ТӨСВИЙН БАЙНГЫН ХОРООНЫ 2021 ОНЫ 01 ДҮГЭЭР САРЫН 20-НЫ ӨДӨР /ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 

Б.Жавхлан: Байнгын хорооныхоо эрхэм гишүүд энэ өдрийн амгаланг айлтгая. 
 
Дэлхийн эрүүл мэндийн байгууллага, Засгийн газар, Улсын онцгой комисс, мэргэжлийн байгууллагуудаас КОВИД-19 цар тахлын онцгой нөхцөл байдалтай холбогдуулан гаргасан зөвлөмж, шийдвэр болон Монгол Улсын Их Хурлын чуулганы хуралдааны дэгийн тухай хуульд заасан онцгой нөхцөлд хэрэглэх цахим хуралдааны дэгийн дагуу Улсын Их Хурлын гишүүд Төсвийн байнгын хорооны хуралдаанд MyParliament болон цахим программыг ашиглан цахимаар оролцож байна. 
 
Гишүүд цахим хуралдааны программд нэвтрэхдээ өөрийн овгийн эхний үсэг болон нэрээ криллээр бичиж, дүрсээ өгснөөр тухайн гишүүнийг хуралдаан эхлэхэд ирцэд бүртгүүлсэнд тооцно. 
 
Өнөөдөр танхимаар 5 гишүүн, мөн цахимаар 5 гишүүн оролцож байна. Ингээд ирц хүрсэн тул өнөөдрийн хуралдааныг эхэлснийг мэдэгдье. 
 
Өнөөдрийн Байнгын хорооны хуралдаанаар хэлэлцэх асуудлыг танилцуулъя.
 
Нэг. Төсвийн байнгын хорооны 2020 оны 05 дугаар тогтоолд нэмэлт, өөрчлөлт оруулах тухай, Үндэсний аудитын газрын 2021 онд гүйцэтгэх аудитын сэдэв батлах тухай тогтоол байгаа. 
 
Хоёр. Ажлын хэсэг байгуулах тухай. Улсын Их Хурлын 2020 оны 39 дүгээр тогтоол буюу Төсөв батлагдсантай холбогдуулж авах арга хэмжээний тухай тогтоол байгаа. Үүний хэрэгжилтийг хангуулах үүрэг бүхий ажлын хэсэг байгуулагдана. 
 
Гурав. Ажлын хэсэг байгуулах тухай. Төрийн өмчийн ерөнхий боловсролын сургууль, цэцэрлэг, дотуур байрны нүхэн жорлонг орчин үеийн стандарт шаардлагад нийцсэн ариун цэврийн байгууламжаар солих ажлын санхүүжилтийг Эрдэнэт төрийн өмчийн үйлдвэрийн газраар нийгмийн хариуцлагын хүрээнд шийдвэрлүүлэн 2021-2022 онд багтаан хэрэгжүүлэх ажлыг зохион байгуулах гэж.
 
Дөрөв. Бусад. Ийм дөрвөн асуудалтай байна. Хэлэлцэх асуудал дээр саналтай гишүүд байгаа юу? Г.Тэмүүлэн гишүүн. 
 
Г.Тэмүүлэн: Тэгэхээр би өнөөдрийн хэлэлцэх асуудлын хуваарьт нэг чухал асуудлыг оруулах саналтай байгаа. 
 
Энэ юу вэ гэхээр өчигдөр Б.Пүрэвдорж гишүүн бид хоёрын өргөн барьсан Малчин болон хувиараа бизнес эрхлэгчдийн тэтгэврийн даатгалын шимтгэлийг нөхөн төлүүлэх тухай хуулийн төслийг өргөн барьсан. Хуулийг намрын чуулганаар хэлэлцүүлж, цар тахлын хүнд цаг үед малчид болоод хувиараа бизнес эрхлэгчдийн эрх ашгийг хамгаалах зайлшгүй шаардлага бидэнд байгаа. 
 
Тэгэхээр эрх ашиг нь хөндөгдөж байгаа иргэдийн эрх ашгийг хамгаалах, тэтгэврийн даатгалын шимтгэлийг нөхөн төлүүлэх хугацааг нэг жилээр хойшлуулах хуулийн төслийг Төсвийн байнгын хорооны өнөөдрийн хэлэлцэх асуудлын дараалалд оруулах саналтай байна. 
 
Тэгээд энэ асуудлыг Их Хурлын даргаас чиглэл болгож Төсвийн байнгын хороонд шилжүүлж байгаа. Албан бичгээ өгч байгаа гэсэн чиглэл өгсөн. Тэгээд үүнийг Төсвийн байнгын хороогоор хэлэлцүүлж өгөөч гэсэн саналтай байгаад байгаа. 
 
Төсвийн тодотгол дээр ямар нэг өөрчлөлт орох шаардлага байхгүй. Энэ онд нөхөн төлөлтөөр тодорхой хэмжээний санхүүжилт нийгмийн даатгал сан дээр тодорхой хуримтлал үүснэ. Түүгээрээ үүнийг нөхөн төлөх боломж байгаа гэж хэлэх байна. 
 
Б.Жавхлан: Г.Тэмүүлэн гишүүн ээ. Ойлголоо. Б.Пүрэвдорж гишүүн та хоёрын тийм хууль өргөн барьж байгааг сонссон. 
 
Бусад асуудал дээр хэдүүлээ хэлэлцэх бол нээлттэй. Гэхдээ бусад асуудал хэлэлцэх хүртэл Их Хурлын даргаас чиглэл аваад ирэх үү. Гишүүн ээ. Тэгье. 
 
Хэлэлцэх асуудалдаа оръё. Байж байгаарай. Энэ нэг ийм юм байгаа шүү. Гурав дээр төрийн өмчийн ерөнхий боловсролын сургууль, цэцэрлэгийн дотуур байрны нүхэн жорлонг Эрдэнэт үйлдвэрийн төрийн өмчийн газраас 2021, 2022 онд багтаан өөрчлөх асуудал байгаа. Үүнийг хяналт тавих, хэрэгжүүлэх ажлын хэсэг гэж байгаа. 
 
Боловсрол, соёл, шинжлэх ухааны байнгын хороон дээрээс яг энэ заалт дээр ажлын хэсэг байгуулагдаад Б.Баярсайхан гишүүнээр ахлаад ажилдаа орчихсон яваа юм билээ. 
 
Тэгэхээр нэгэнт төсөв дээрээс бид төсвийг нь баталчихсан. Мөн 39 дүгээр тогтоолд тусгагдчихсан байж байгаа. Дээрээс нь өнөөдрийн хэлэлцэх асуудлын 2 дугаар заалт дээр 39 дүгээр тогтоолын хэрэгжилтийг хангуулах үүрэг бүхий ажлын хэсэг гээд том ажлын хэсэг байгуулагдаж байгаа учраас энэ гуравдугаар асуудлыг өнөөдрийн хэлэлцэх асуудлаас хасъя. 
 
Ер нь хэлэлцэх шаардлагагүй юм байна. Төсвийн байнгын хороо ажлаа хийчихсэн байгаа. Тэгэхээр бусад Байнгын хороод төсөв батлагдсантай холбогдуулж өөрийн салбарын чиглэлийн хөрөнгө оруулалтын ажлуудыг хяналт тавьж, ажлаа үргэлжлүүлэх тал дээр нь боломжийг нь нээгээд бид оролцохгүй байя гэсэн. Шууд оролцохгүй байя. Тэр 39 дүгээр тогтоолынхоо хүрээнд энэ ажил дээрээ хамтад нь хяналт тавиад явъя гэсэн саналтай байгаа. 
 
Тийм учраас гуравдугаар асуудлыг өнөөдрийн хэлэлцэх асуудлаас хасъя. 
 
Ингээд хэлэлцэх асуудалдаа оръё. 
 
Нэг.Төсвийн байнгын хорооны 2020 оны 05 дугаар тогтоолд нэмэлт, өөрчлөлт оруулах тухай /Үндэсний аудитын газрын 2021 онд гүйцэтгэх аудитын сэдэв батлах тухай/
 
Төсвийн байнгын хорооны 2020 оны 05 дугаар тогтоолд нэмэлт, өөрчлөлт оруулах тухай асуудлыг хэлэлцэж эхэлье. 
 
Байнгын хорооны тогтоолд нэмэлт, өөрчлөлт оруулах асуудлын талаарх танилцуулгыг Монгол Улсын Ерөнхий аудитор Д.Занданбат дарга танилцуулна. 
 
Ажлын хэсгийн бүрэлдэхүүнийг танилцуулъя. Ажлын хэсгийнхэн маань өнөөдөр бүгдээрээ цахимаар оролцож байна. Доржсүрэнгийн Занданбат Монгол Улсын Ерөнхий аудитор, Буянтогтохын Бундхорол Үндэсний аудитын газрын Стратегийн удирдлагын газрын захирал. 
 
Д.Занданбат дарга, Б.Бундхорол дарга нар онлайнаар бэлэн байна уу? Баярлалаа. 
 
Д.Занданбат даргын микрофоныг нээж өгье. 
 
Д.Занданбат: Улсын Их Хурлын Төсвийн байнгын хорооны дарга, 
 
Улсын Их Хурлын эрхэм гишүүд Та бүхний энэ өдрийн өглөөний амар амгаланг айлтгая. 
 
Үндэсний аудитын газрын 2021 онд гүйцэтгэх аудитын сэдвийг Улсын Их Хурлын Төсвийн байнгын хорооны 2020 оны 05 дугаар тогтоолоор баталсан. 
 
Дэлхий нийтээр 2020 оны 01 дүгээр сараас эхлэн КОВИД-19 цар тахлын давагдашгүй хүчин зүйлээс шалтгаалан тус газраас 2020 онд төлөвлөгдсөн зарим аудитын хувьд талбар дээр ажиллах боломжгүй болж, хугацаа хойшилсон. Мөн тус онд гүйцэтгэх боломжгүй болсон зэрэг нөхцөл байдал үүссэн. 
 
Тодорхой дараах шалтгааны улмаас Үндэсний аудитын газрын 2021 онд гүйцэтгэх аудитын сэдэвт нэмэлт, өөрчлөлт оруулах шаардлага бий болсон. 
 
Нэг. Газрын тосны салбарт бүтээгдэхүүн хураах гэрээгээр олборлолтын болон хайгуулын үйл ажиллагаа явуулсан гэрээлэгчийн нийт хөрөнгө оруулалт, нөхсөн болон нөхөх зардлын хэмжээ, газрын тосны экспорт, борлуулалтын орлогын тооцоо, хуваарилалт сэдэвт гурван аудитыг дараах үндэслэлээр гүйцэтгэх боломжгүй болсон. Үүнд,
 
1.КОВИД-19 цар тахлын улмаас Бүгд Найрамдах Хятад Ард Улсад болон Монгол Улсад хорио цээрийн дэглэм тогтоож, газрын тосны салбарт олборлолтын болон хайгуулын үйл ажиллагаа явуулж байгаа аж ахуйн нэгжүүдийн Хятад талын удирдах болон бусад ажилтнууд хорио цээрийн дэглэмд орсон.
 
2.Төрийн аудитын тухай хуулийн шинэчилсэн найруулга болон дагалдах бусад хуулиуд шинээр батлагдаж, 2020 оны 6 дугаар сарын 01-ний өдрөөс мөрдөж эхэлсэнтэй холбоотой Газрын тосны тухай хуульд өөрчлөлт оруулах тухай хууль, газрын тосны асуудал эрхэлсэн төрийн захиргааны байгууллага, хэрэглэгчийн хөрөнгө оруулалт, өртөг нөхсөн болон нөхөх зардлын хэмжээ, газрын тосны экспорт, борлуулалтын орлогын тооцоо, хуваарилалтын болон санхүүгийн тайланг хянан шалгаж дүгнэлт гаргасан тайлангаа төрийн аудитын байгууллагад ирүүлнэ. Ирүүлсэн тайлан, дүгнэлтэд төрийн аудитын байгууллага аудит хийж баталгаажуулахаар хуульд өөрчлөлт орсон. 
 
Хоёр. “Эрдэнэс Тавантолгой” хувьцаат компанийн 2018-2019 оны үйл ажиллагаа болон Тавантолгойн орд ашиглалтад төрөөс эрдэс баялгийн салбарт баримтлах бодлого, Ашигт малтмалын тухай хуулиар хүлээсэн үүргийн биелэлт сэдэвт аудитыг төлөвлөсөн хугацааны дагуу 2020 оны сүүлийн хагас жилд гүйцэтгэсэн боловч аудитын гүйцэтгэх үе шатанд цар тахлын улмаас Монгол Улсад бүх нийтийн бэлэн байдлын зэрэгт шилжүүлсэн хатуу хөл хорио тавигдсантай холбоотой хугацаа хойшилж, аудитыг он дамжин гүйцэтгэх бодит нөхцөл байдал үүссэн. 
 
Иймд Улсын Их Хурлын Төсвийн байнгын хорооны 2020 оны 05 дугаар тогтоолд өөрчлөлт оруулж, Үндэсний аудитын газрын 2021 онд гүйцэтгэх аудитын сэдэвт нэмэх дараах саналыг танилцуулж байна. 
 
Нэг. Аудитын сэдэв батлах тухай Төсвийн байнгын хорооны 05 дугаар тогтоолын хавсралтын дагуу Хуулийн дагуу гүйцэтгэх аудит гэсэн хэсгийн 20 дугаарт тусгагдсан Газрын тосны салбарт бүтээгдэхүүн хуваах гэрээгээр 2020 онд хайгуулын үйл ажиллагаа явуулсан аж ахуйн нэгжүүдийн нийт хөрөнгө оруулалт, өртөг нөхсөн болон нөхөх зардлын хэмжээ, Газрын тосны экспорт, борлуулалтын орлогын тооцоо, хуваарилалт сэдэвт нэрийг  Газрын тосны салбарт бүтээгдэхүүн хуваах гэрээгээр 2019-2020 онд хайгуулын үйл ажиллагаа явуулсан аж ахуйн нэгжүүдийн нийт хөрөнгө оруулалт, өртөг нь өгсөн болон нөхөх зардлын хэмжээ, газрын тосны экспорт, борлуулалтын орлогын тооцоо, хуваарилалт гэж өөрчлөх.
 
Өөрөөр хэлбэл 2019 оныг нэмж 2020 онд гүйцэтгэх ёстой байсан. 2019 оны үйл ажиллагаа явагдаагүй учраас 2019, 2020 оныг 2021 онд гүйцэтгэхээр ингэж өөрчилье гэж аудитын сэдэв батлах. 
 
Мөн хуулийн дагуу гүйцэтгэх хэсгийн 21 дүгээрт тусгагдсан газрын тосны салбарт бүтээгдэхүүн хуваах гэрээгээр 2020 онд олборлолтын үйл ажиллагаа явуулсан “Доншийн” газрын тос компанийн нийт хөрөнгө оруулалт, өртөг, нөхсөн болон нөхөн зардлын хэмжээ, газрын тосны экспорт, борлуулалтын орлогын тооцоо, хуваарилалт сэдвийн нэрийг Газрын тосны салбарт бүтээгдэхүүн хуваах гэрээгээр 2019-2020 онд олборлолтын үйл ажиллагаа явуулсан. “Доншийн” газрын тос, компанийн нийт хөрөнгө оруулалт, өртөг нөхсөн болон нөхөх зардлын хэмжээ, газрын тосны экспорт, борлуулалтын орлогын тооцоо хуваарилалт гэж өөрчлөх.
 
Гурав. Аудитын сэдэв батлах тухай Төсвийн байнгын хорооны, мөн Хуулийн дагуу гүйцэтгэх аудит гэсэн хэсгийн 22 дугаарт тусгагдсан газрын тосны салбарт бүтээгдэхүүн, агуулах гэрээгээр 2020 онд олборлолтын үйл ажиллагаа явуулсан “Петро Чайна Дачин Тамсаг Монгол” компанийн нийт хөрөнгө оруулалт, өртөг нөхсөн болон нөхөн зардлын хэмжээ, газрын тосны экспорт, борлуулалтын орлогын тооцоо, хуваарилалт сэдвийн нэрийг Газрын тосны салбарт бүтээгдэхүүн хуваах гэрээгээр 2019-2020 онд олборлолтын үйл ажиллагаа явуулсан “Петро Дачин Тамсаг Монгол” компанийн нийт хөрөнгө оруулалт, өртөг нөхсөн болон нөхөх зардлын хэмжээ, газрын тосны борлуулалтын орлогын тооцоо, хуваарилалт гэж өөрчлөх.
 
Мөн аудитын сэдэв. Энэ тогтоолын мөн хуулийн дагуу гүйцэтгэх гэсэн хэсэгт шинээр 23-т нь Дархан, Сэлэнгийн бүсэд уул уурхай, металлургийн цогцолбор байгуулах төслийг хэрэгжүүлэх концессын гэрээний хэрэгжилт сэдэвт аудитыг нэмж, Улсын Их Хуралд хүргүүлэх хугацааг 2021 оны 12 сарын 15-н болгож хэлэлцүүлэх Байнгын хороог Үйлдвэржилтийн байнгын хороо, Төсвийн байнгын хороо гэж нэмэх.
 
Тавд нь, Аудитын сэдэв батлах тусгай сэдэв батлах тухай Төсвийн байнгын хорооны 2020 оны 05 дугаар тогтоолын хавсралт өмнөх оноос шилжиж буй аудит хэсэг нэмж тус хэсэгт “Эрдэнэс Тавантолгой” компанийн 2018-2019 оны үйл ажиллагаа болон Тавантолгойн орд ашиглалтад Төрөөс эрдэс баялгийн салбарт баримтлах бодлого, Ашигт малтмалын тухай хуулиар хүлээсэн үүргийн биелэлт сэдэвт аудитыг нэмж Улсын Их Хуралд хүргүүлэх хугацааг 2021 оны 2 сарын 15-н болгож хэлэлцүүлэх Байнгын хороо Эдийн засгийн байнгын хороо гэж байна. Өөрөөр хэлбэл үүнийг 2 сарын 15-наар хугацааг нь сунгаж өгөхөөр өөрчлөлтийг оруулж саналыг өгч байгаа юм. 
 
Та бүхэн баярлалаа. 
 
Б.Жавхлан: Д.Занданбат даргад баярлалаа. 
 
Төсвийн байнгын хорооны 2020 оны 05 дугаар тогтоолд нэмэлт, өөрчлөлт оруулах тухай танилцуулгатай холбогдуулж асуулт асуух гишүүд байна уу? Х.Булгантуяа гишүүн. Энэ оных шүү. 2021 оных. Энэ оных шүү. Тийм. 
 
Цахимаар болон танхимаар гишүүдийн нэрийг авч дууслаа. Танхимаас оролцож байгаа Х.Булгантуяа гишүүн. 
 
Х.Булгантуяа: Энэ оны хувьд бас хэд хэдэн салбаруудыг нэмж оруулах саналтай байна. 
 
Ялангуяа Үндэсний телевизийн асуудал дээр сая хуучин захирлаа авч хаяхад Үндэсний телевизийн санхүүжилттэй холбоотой ажилчдынх нь зүгээс гомдол гарсан. Үндэсний телевиз дээр аудит хийх нь зүйтэй юм. Өнгөрсөн 4 жилд ялангуяа Үндэсний телевизийн техник, тоног төхөөрөмжийг сайжруулахад улсын төсвөөс 2017 оноос авахуулаад 9 орчим тэрбум төгрөгийг бараг жил болгон бид улсын төсвөөс олгосон байж байгаа. 
 
Үүнтэй холбоотойгоор 700 гаруй ажилтантай болсон. 500 гаруй байсан. 4 жилийн өмнө. Ингээд цалин мөнгөний, техник, тоног төхөөрөмжийн санхүүжилтийн гомдлууд ирж байгаа учраас Үндэсний телевиз дээр аудит хийлгэх хүсэлтэй байна. Нэгдүгээрт. 
 
Хоёрдугаарт, Боловсролын байнгын хороо, бусад Байнгын хороо дээр бас гараад байгаа. Энэ хувийн сургуулиудад улсаас олгож байгаа дэмжлэг, хувьсах зардлын дэмжлэг байгаа. Мэргэжил, сургалт үйлдвэрлэлийн төвүүд дээр бас олгож байгаа. Үүнтэй холбоотойгоор түүврээр байдаг юм уу ядаж энэ дээр бас аудит хийх нь зүйтэй юм гэж үзэж байна. 
 
Энэ хоёр саналыг нэмж тусгах саналтай байна. 
 
Б.Жавхлан: Баярлалаа. Б.Занданбат дарга хариулна шүү. 
 
Ер нь асуулт, санал давхцаад.
 
Х.Булгантуяа: Хамгийн сүүлд ийм судалгаа хэдийг хийсэн талаар, аудит хэзээ хийсэн талаар асууж байгаа юм.
 
Б.Жавхлан: Тийм. Тэгэхээр тэр Үндэсний телевиз дээр сүүлийн. Миний мэдэж байгаагаар 3 жил дараалаад улсын төсвөөс Сангийн сайдын багц дээрээс санхүүгийн дэмжлэг үзүүлсэн байдаг. 
 
Түүнийг үйл ажиллагаандаа хэрхэн яаж зарцуулсан болон бусад яригдаж байгаа энэ асуудлууд дээр аудит хийх хугацаа нь болсон болов уу гэж бодож байна. Х.Булгантуяа гишүүний саналыг дэмжиж байна. 
 
Мөн хувийн сургуулиуд дээр төсвөөс үзүүлдэг хувьсах зардлын дэмжлэг болон сургуулиудад суралцаж байгаа оюутнуудын зээллэгээр дамжуулж очиж байгаа санхүүжилт зэрэг асуудлуудыг хамруулж мөн аудит хийх шаардлагатай цаг хугацаа нь болсон болов уу гэж бодож байна. 
 
Энэ талаар Д.Занданбат дарга ямар саналтай байна? 
 
Д.Занданбат: Х.Булгантуяа гишүүний саналд хариулъя. 
 
Үндэсний телевиз дээр ер нь олон нийтийн зөвлөл нь өөрөө аудитаа сонгоод ингээд оруулаад явчихдаг. Бидний жил болгон хийдэг, хуулийн дагуу хийдэг Засгийн газрын санхүүгийн нэгтгэсэн аудитад эднийх хамрагддаггүй. Хэрвээ Байнгын хорооноос санал гаргах юм бол санхүүгийн аудит хийх байх. 
 
Ер нь аудит болгоны цаана төсөв, зардал төлөвлөгдөөд явчихдаг учраас бид нэн ялангуяа гүйцэтгэлийн шинж чанартай аудит хийх юм бол бид нар дээр яах аргагүй нэмэгдэл зардал, хүн хүчний асуудал гараад ирдэг юм. Тэгээд тэр бүх юмнуудаа бас тооцож асуудалд хандах л хэрэгтэй харагдаад байгаа юм. 
 
Б.Жавхлан: Хувийн сургуулиуд дээр.
 
Д.Занданбат: Хувийн сургууль дээр манай Гүйцэтгэлийн аудитын газрын дарга урьд өмнө хийж байсан аудитын юмнуудыг танилцуулаад өгчих. 
 
С.Оюунгэрэл: Нэмэлт тодруулга хийе. Гүйцэтгэлийн аудитын газрын захирал С.Оюунгэрэл.
 
Хувийн сургуулиудад энэ жил манайх төрөөс бүх нийтийн ерөнхий боловсролыг олгож байгаа өнөөгийн байдал, үр дүн сэдвээр гүйцэтгэлийн аудит хийсэн байгаа. Одоо энэ тайлан Улсын Их Хуралд хүрээгүй. Энэ тайланд гүйцэтгэлийн аудит хийхдээ хувийн сургуулиудын асуудлыг бас хамруулж авч үзсэн байж байгаа. Хувийн сургуулиудтай холбоотой санхүүжилт бас энэ аудитад хамрагдсан. Одоо аудитын тайлан бол бичигдээд зохих хяналтууд хийгдээд явж байгаа. Ингээд дуусаад Улсын Их Хуралд хүргэгдэнэ.
 
Б.Жавхлан: Д.Занданбат дарга аа. Тэр Үндэсний телевиз дээр аудит зайлшгүй орно шүү. Төсвийн хууль батлагдаад төсвийн харилцаанд ороод явж байгаа учраас Монголын төр зарцуулсан мөнгөнийхөө араас аудит хийх ёстой. Үүнийг бүгдээрээ хамтраад хийцгээнэ. Тэгэхээр жагсаалтдаа нэмж оруулаарай. 
 
Хувийн сургуулиудын асуудлыг ойлголоо. Тэгээд тайлангаа удахгүй Байнгын хороон дээр энэ асуудлыг гишүүд асууж тодруулж байгаа учраас Байнгын хороон дээр юм уу эсвэл энэ талаар асууж байгаа гишүүдэд та бүхэнд тусгайлан тайлангаа хүргүүлээрэй. 
 
Цахимаар оролцож байгаа Х.Баделхан гишүүн. Х.Баделхан гишүүний камер, микрофоныг өгье. 
 
Х.Баделхан: Гишүүдэд өглөөний мэнд хүргэе. 
 
Д.Занданбат даргын оруулж байгаа саналыг дэмжиж байгаа. Нэг асуулт, санал байна. Энэ Зам тээврийн яамны зам засвар ашиглалтын байгууллагуудын тендерийг өмнө нь гурван жилээр шалгаруулаад, гурван жилээр гэрээ байгуулаад, гурван жилээр дүгнэдэг байсан юм. 
 
Тэгээд энэ жилээс эхлээд аудитын газраас шалгалт очоод жил болгон зарлаад, жил болгон дүгнэдэг болсон гэсэн тийм чиглэл өгсөн байх юм. Ийм байж боломгүй байна. Би энэ асуудлаар Д.Занданбат даргатай утсаар ярьсан. Д.Занданбат дарга өөрөө ч гэсэн Зам тээврийн яаманд ажиллаж байсан энэ салбарын зовлонг сайн мэднэ. 
 
Тийм учраас ер нь гурван жилээр нь явуулмаар байна. Энэ талаар танайх шалгалт хийгээд ямар нэг тийм чиглэл өгсөн юм байна уу? Чиглэл өгөөгүй байвал одоо өмнөх хийсэн гэрээгээр яв гэснийг албан ёсоор танаас чиглэл өгмөөр байна. Тэгэхгүй бол энэ өвлийн хүйтэнд дахиад тендер зарлаад, ажил дүгнээд. Өмнөх сайдын байгуулсан гэрээг ингэж хүчингүй болгох нь бас боломгүй байна гэдэг санал байна. Баярлалаа. 
 
Б.Жавхлан: Д.Занданбат даргын микрофоныг өгье. 
 
Д.Занданбат: Х.Баделхан гишүүний асуултад хариулъя. 
 
Наад асуудлыг чинь тодруулаад би бас танд өөрт чинь хариулт өгсөн. Тэгээд тэр нь газар дээрээ бас бүрэн дүүрэн хэрэгжихгүй байгаа юм байна гэж сая таны асуултаас ойлголоо. 
 
Ер нь анхааралдаа авъя. Тэр гурван жилийн хугацаанд аудитыг ингээд тогтвортой хийх тодорхой дүрэм журамтай байдаг. Тэгээд энэ гурван жилийнхээ хугацаанд аудитынхаа тэр хуучин газраар нь аудитыг нь хийлгээд явах бололцоотой байх. Би эргүүлж тодруулаад танд жич хариуг нь өгье. 
 
Б.Жавхлан: Д.Занданбат даргад баярлалаа. 
 
Цахимаар оролцож байгаа Ц.Анандбазар гишүүний микрофон, камерыг өгье.
 
Ц.Анандбазар: Байна уу? Сонсогдож байна уу?
 
Б.Жавхлан: Болж байна аа? Ц.Анандбазар гишүүн ээ. Өглөөний мэнд. 
 
Ц.Анандбазар: Өглөөний мэнд ээ. Д.Занданбат даргаас хэдэн асуулт байна аа? Аудит гэдэг бол эдийн засаг, ер нь нийгмийн хамгийн гол чухал чиглэлээ барьж байх гол салбарын нэг шүү дээ. 
 
Тэгээд та Тамсагийн орд газарт олборлолт хийж байгаа “Дачин Тамсаг” компанийн аудит хийсэн тухай ярьж байна. 
 
Аудитад хийж байгаа ажил дотор гүнд нь нэвтрээгүй олон асуудал байгаа юм шиг надад санагдаж байна. Та зарим нэг юмыг тэмдэглэж авах хэрэгтэй. Аудит гэдэг бол зүгээр гаднаас нь хараад ийм байна гээд хэлбэр дүрсийг нь харчихдаг ийм ажил биш ээ. 
 
Тэгэхээр яаж дүгнэх ёстой вэ гэхээр тухайн үйл ажиллагаа явуулж байгаа аж ахуй, Засгийн газрын нэгж, төсвийн байгууллагууд үйл ажиллагааны зардал, чиглэл нь хэр байна, зөрчил хэрэг хэчнээн байна, яаж зардал чирэгдлийг багасгах вэ, үр дүнтэй ажиллах уу гэдэг гол чиглэлийг барьж ажиллаж байвал аудитын үр дүн ирээдүйд гарах ёстой юм. 
 
Би жишээ нь “Дачин Тамсаг”-ийн тухайд тээвэр хийж байгаа компаниуд бүгд Хятадын номертой орж ирдэг. Та мэдэж байгаа байх. Монгол Улсын гүн рүү 240 гаруй километр явж Хятад номертой машин тээвэр хийдэг. 
 
Ер нь хөдөлмөр олгож байгаа аливаа тусгаар тогтсон улс гэдэг бол болж өгвөл өөрийн аж ахуйн нэгжээр хийх юм бол НӨАТ, гааль төлөхөөс авахуулаад Монгол Улсын эдийн засагт асар их нөлөөтэй байдаг. 
 
Өнөөдөр “Дачин Тамсаг”-ийн туслан гүйцэтгэгчид асар шаардлага хангахгүй олон зүйл байдаг гэдгийг монголчууд шүүмжилж ярьдаг. Тэр дундаа бизнесменүүд сайн мэддэг. Жишээлбэл, хилээр давж байгаа машинууд дээр асар том дутагдал явдаг юм. Та үүнийг зориуд тэмдэглэж авах хэрэгтэй. 
 
Тэр юу вэ гэхээр Хятад Улсад улсын дотациар бензиний үнэ өсдөг…/минут дуусав/
 
Б.Жавхлан: Д.Занданбат даргын микрофоныг өгье. 
 
Д.Занданбат: Ц.Анандбазар гишүүний асуултад хариулъя.
 
Яах вэ, зүгээр аудитыг маш чанартай, бодитой, асуудлын гүнд нь ордог, үндсэн зорилтоо сайн хэрэгжүүлэх талаас таныг анхааруулж хэлж байна гэж ойлгож байна. 
 
Ер нь аудит. Та бүхэн мэдэж байгаа. Санхүүгийн аудит, гүйцэтгэлийн аудит, нийцлийн аудит гэж гурван төрлийн аудитыг хийх ёстой гэдгийг хуулиар зохицуулаад өгчихсөн байж байгаа. 
 
Бид сая бүтэц, зохион байгуулалтаа хийгээд олон улсын шинж чанарт нь таарсан бүтцийг хийж энэ оноос эхэлж хэрэгжүүлж байгаа. Өөрөөр хэлбэл батлах нотлох аудитыгаа хариуцсан газрыг байгуулсан. 
 
Дээрээс нь яг таны саяын хэлж байгаа үйл ажиллагаа, хамаарал бүхий шууд тайлагналын буюу үр дүн үр нөлөөг нь тусгайлан үзэх ийм аудитын нэгжийг байгуулаад ажиллаж байгаа.
 
Ер нь нэн ялангуяа саяын таны дурдсан “Дачин Тамсаг” нефтийн хайгуул, олборлох компаниуд дээр аудит хийхэд тодорхой хэмжээний хүндрэлүүд гардаг. Энэ нь олон улсын гэрээ, контракт, бас их дээр үед, 90-ээд оны үеэр байгуулагдсан контрактууд нь энэ үед хэрэгжиж байгаа тодорхой хууль, дүрмүүддээ нийцэхгүй талууд ажиглагддаг. 
 
Тэгээд энэ асуудлууд нь хоёр орны хооронд асуудал үүсэх ёстой. Засгийн газар энэ дээр тодорхой зарим нэгэн, нэн ялангуяа хууль эрх зүйн орчны шинэчлэлтийг хийх шаардлагатай байдаг. Бид удаа дараагийнхаа тайлангаар Засгийн газарт олон улсын гэрээ, контрактаа эргэж харж сайжруулах тал дээр, өнөө цаг үетэйгээ нийцүүлэх тал дээр бас зөвлөмжийг өгөөд явдаг. 
 
Ер нь цаашид нэлээн сайн анхаарч, нэн ялангуяа байгалийн нөөцийг ашиглаж байгаа…/минут дуусав/
 
Б.Жавхлан: Ц.Анандбазар гишүүн ээ. Уучлаарай. Х.Баделхан гишүүн асуултаа тодруулъя гэсэн юм байна. Орхигдчихсон байна шүү. Уучлаарай. Х.Баделхан гишүүн эхлээд асуултаа тодруулъя. 
 
Х.Баделхан: Д.Занданбат дарга аа.
 
Надад хариу өгөх нь яах вэ дээ. Зам тээврийн яамд албан ёсоор тийм чиглэл өгчихмөөр байна. Олон компаниас тийм асуудал тавьж байгаа л даа. Тэгээд албан ёсоор тийшээгээ чиглэл өгчихвөл тэр нь сайн байна. Баярлалаа.
 
Б.Жавхлан: Д.Занданбат дарга. Үндэсний аудитын газар энэ асуудлаар тийшээ чиглэл өгөх юу байх вэ дээ. Х.Баделхан гишүүн асуудлаа Байнгын хороондоо тавьчих. Тэгээд хэдүүлээ аудитын материалаа харж байгаад тэгээд Байнгын хороон дээрээсээ асуудлаа тавья. Тийм. Түүнээс аудитын газраас тийм ажил хийх нь зохимжгүй байх. Х.Баделхан гишүүн ээ. Тэгье. 
 
Ц.Анандбазар гишүүн дахиад тодруулъя гэсэн үү? 
 
Ц.Ананбазар: Д.Занданбат дарга аа. Та зориуд тэмдэглээд ав аа. Би маш тодорхой асуулт асуух гэж байна. 
 
Монгол Улсын хилээр гардаг, Монгол Улсын хилээр нэвтэрч дотоод руу нэвтэрдэг гаднын тээвэр хийдэг компаниуд бий. Таван толгой компани дээр байна. Энэ “Дачин Тамсаг” дээр байна. 
 
Эдгээр машинууд дээр асар том нөөц бололцоо байгаа юм. Манайх төсвийн орлого бүрдүүлэх. Тэр юу вэ гэхээр банкандаа маш их хэмжээний бензин шатахуунтай орж ирдэг юм. Монгол Улс онцгой татвартай. Татвар нь онцгой татвар төлөх ёстой бараа, бүтээгдэхүүн байгаа. Бензин шатахуун.
 
Бид Монгол Улсад орж ирж байгаа бүх бензин, шатахуунаас онцгой албан татвар авдаг шүү дээ. Тэгвэл эдгээр машинууд банк дүүрэн шатахуунтай орж ирээд хилийн дотор зардаг асар олон дутагдал гардаг юм. Зөвхөн үүний хэмнэлтийг үзэх юм бол. Нефтийн компанийн эдийн засагчид тооцсон байдаг. Жилдээ бараг 20 гаруй тэрбум төгрөг төсөвт төвлөрүүлэхээр боломж байгаа юм. 
 
Тэгэхээр ерөөсөө энэ нэг удаагийн хурал хийгээд аливаа…/минут дуусав/
 
Б.Жавхлан: Ц.Анандбазар гишүүнд баярлалаа. 
 
05 дугаар тогтоол дээр нэмэлт, өөрчлөлт оруулах, танилцуулгатай холбогдуулж гишүүд асуулт асууж, хариулт авч дууслаа. 
 
Байнгын хорооны тогтоолын төсөлтэй холбогдуулан үг хэлэх гишүүд байна уу? Нэрсийг авъя. Алга байна. 
 
Байнгын хорооны тогтоолын төсөлтэй холбогдуулан зарчмын зөрүүтэй санал гаргах гишүүд байна уу? Алга байна. 
 
Д.Занданбат дарга аа. Саяын гишүүдийн нэмж хэлсэн саналуудыг тогтоолын өөрчлөлтөд нэмж оруулах нь байна шүү дээ. Ялангуяа тэр Үндэсний телевизийн асуудлыг. 
 
Тэгээд нэг тодруулах зүйл байна. Одоо ингээд 2021 ондоо бүгдийг нь багтаагаад оруулчхаар танайхан цаг хугацаагаа өөрсдөө тэндээ графикаа гаргадаг байх. Гэхдээ энд тодруулж протоколоор Та бүхэнд чиглэл өгөх зүйл байна шүү. Ялангуяа тэр Дархан, Сэлэнгийн районд металлургийн үйлдвэр байгуулах концессын гэрээний аудитын тайлан болон Үндэсний телевизэд хийгдэх аудитын тайланг хаврын чуулган эхэлмэгц, 3 дугаар сарын дундуур эхэлмэгц Байнгын хороонд ирүүлээрэй гэсэн ийм протоколоор Та бүхэнд үүрэг өгч байна шүү. 
 
Төрийн аудитын байгууллагын 2021 оны гүйцэтгэх аудитын сэдэв батлах тухай Төсвийн байнгын хорооны 2020 оны 05 дугаар тогтоолд нэмэлт, өөрчлөлт оруулах тухай Төсвийн байнгын хорооны тогтоолыг батлах нь зүйтэй гэсэн томьёоллоор санал хураалт явуулъя. 
 
Эхлээд ирц бүртгэх санал хураалт шүү. Тест санал хураалт. Манай техникийн албаныхан тест санал хураалт эхлүүлье. Цахимаар болон танхимаар оролцож байгаа гишүүд анхааралтай байгаарай. 
 
Ирц бүртгэх тест амжилтгүй боллоо. Дахиад санал хураалт. 
 
14 гишүүн оролцож 9 гишүүн санал өгч байна шүү. Тест санал хураалт дууслаа. 
 
Та бүхэнд саналын томьёоллоо дахиж уншиж танилцуулъя. 
 
Төрийн аудитын байгууллагын 2021 онд гүйцэтгэх аудитын сэдэв батлах тухай Төсвийн байнгын хорооны 2020 оны 05 дугаар тогтоолд нэмэлт, өөрчлөлт оруулах тухай Төсвийн байнгын хорооны тогтоолыг батлах нь зүйтэй гэсэн томьёоллын дагуу санал хураана. Мөн саяын редакцын өөрчлөлтийг нэмж оруулах ёстой байгаа. 
 
Ингээд уг томьёоллыг дэмжье гэсэн саналын томьёоллоор санал хураалт эхэллээ. Гишүүд анхааралтай байгаарай. 
 
Санал хураалтад 14 гишүүн оролцож, 10 гишүүн дэмжиж, 71.4 хувиар тогтоолын төслийн нэмэлт, өөрчлөлт дэмжигдлээ. 
 
Байнгын хорооны тогтоолд нэмэлт, өөрчлөлт оруулах тухай асуудлыг хэлэлцэж дууслаа. 
 
Дараагийн асуудалд оръё. 
 
Хоёр.Ажлын хэсэг байгуулах тухай /Монгол Улсын Их Хурлын 2020 оны 39 дүгээр тогтоолын хэрэгжилтийг хангуулах үүрэг бүхий/
 
Хоёрдугаар асуудал. Ажлын хэсэг байгуулах тухай асуудлыг хэлэлцэж эхэлье. 
 
Монгол Улсын Их Хурлын 2020 оны 39 дүгээр тогтоолын хэрэгжилтийг хангуулах үүрэг бүхий ажлын хэсгийг байгуулах саналтай байна. 
 
Ажлын хэсгийн бүрэлдэхүүнд орох саналтай гишүүд байна уу? 
 
39 дүгээр тогтоол маань төсөв батлагдсантай холбогдуулж дагаж гарсан тогтоол байгаа. Тогтоолын төслийг гишүүдэд хүргүүлсэн байгаа даа. Тийм. 
 
Уг тогтоолын хэрэгжилтийг хангах ажлын хэсгийг 5 гишүүний бүрэлдэхүүнтэй байгуулна. Г.Тэмүүлэн гишүүнээр ахлуулах саналтай байгаа. Г.Тэмүүлэн гишүүн ахлаад. Та ажлын хэсэгт орох. Өөрөөсөө гадна 4 гишүүнээ бүрдүүлээд тогтоолын төслөө батлуулаарай. 
 
Ажлын хэсэг байгуулсан талаар Байнгын хорооноос. Гишүүд саналаа өгч байна. Тийм ээ. С.Ганбаатар гишүүн, Б.Пүрэвдорж гишүүн, Х.Булгантуяа гишүүд. Дахиад нэг гишүүн орох нь байна. Өөрөөсөө гадна 4 юм уу, 6 гишүүний бүрэлдэхүүнтэй байж болно шүү. Тийм. 
 
Ажлын хэсэг байгуулсан талаар Байнгын хорооноос гарах тогтоол гаргана. Ажлын хэсэг байгуулах тухай тогтоолыг баталъя гэсэн томьёоллоор санал хураалт явуулъя. 
 
Энэ тест санал хураалт шүү. Тест санал хураалт амжилттай боллоо. 
 
Уг тогтоолын төслийг дэмжиж баталъя гэсэн саналын томьёоллоор санал хураалт.
 
Санал хураалтад 14 гишүүн оролцож, 10 гишүүн дэмжиж, 71.4 хувиар уг тогтоол дэмжигдлээ.
 
Ажлын хэсэг байгуулах тухай асуудлыг хэлэлцэж дууслаа. 
 
Дараагийн асуудалд оръё. 
 
Гурав.Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуульд өөрчлөлт оруулах тухай хуулийн төсөл /Улсын Их Хурлын гишүүн Г.Тэмүүлэн нарын 3 гишүүн 2021.01.19-ний өдөр өргөн мэдүүлсэн, 
хэлэлцэх эсэх/
 
Бусад асуудал дээр Даргын зөвлөл дээр хэлэлцсэн болон өнөөдөр Улсын Их Хурлын даргаас өгсөн чиглэлийн дагуу хоёр хуулийн төслийг хэлэлцэнэ. 
 
Малчин, хувиараа хөдөлмөр эрхлэгчдийн тэтгэврийн даатгалын шимтгэлийг нөхөн төлүүлэх тухай хуульд өөрчлөлт оруулах тухай хуулийн төслийн хэлэлцэх эсэх хэлэлцүүлгийг хэлэлцэж эхэлье. Ажлын хэсэг байхгүй. 
 
Хууль санаачлагчийн илтгэлийг хууль санаачлагч гишүүн өөрөө буюу Улсын Их Хурлын гишүүн Г.Тэмүүлэн танилцуулна. Г.Тэмүүлэн гишүүний микрофоныг өгье. 
 
Г.Тэмүүлэн: Төсвийн байнгын хорооны гишүүддээ энэ өдрийн мэндийг хүргэе. 
 
Улсын Их Хурлын чуулганы 2017 оны 02 дугаар сарын 02-ны өдрийн хуралдаанаар Малчин, хувиараа хөдөлмөр эрхлэгчдийн тэтгэврийн даатгалын шимтгэлийг нөхөн төлүүлэх тухай хуулийг батлан 2019 онд орсон нэмэлт, өөрчлөлтөөр уг хуулийг 2021 оны 01 дүгээр сарын 01-нийг хүртэл дагаж мөрдөхөөр шийдвэрлэсэн. 
 
Нийгмийн даатгалын сангийн 2020 оны төсвийн тухай хуульд өөрчлөлт оруулах тухай хуулиар дээрх хуулийн үйлчлэл 28.1 мянган иргэд хамрагдах, тэтгэврийн даатгалын санд 42.2 тэрбум төгрөг төвлөрүүлэхээр. Уг сангаас 8.8 мянган малчин, хувиараа хөдөлмөр эрхлэгчдийг тэтгэвэрт 37.3 тэрбум төгрөгийг зарцуулахаар тодотгосон. 
 
Харин дэлхий дахинаа тархаад байгаа энэ коронавирус халдварын цар тахалтай тэмцэх арга хэмжээг эрчимжүүлэх, урьдчилан сэргийлэх зорилгоор улсын хэмжээнд хөл хорио тогтоож, бүх нийтийн бэлэн байдлын зэрэгт шилжүүлсэнтэй холбоотой малчин, хувиараа хөдөлмөр эрхлэгчдийн бизнесийн үйл ажиллагаа доголдож байгаа. Орлого буурч байгаа. Нийгмийн даатгалын шимтгэлээ нөхөн төлөх боломжгүй байгаад байгаа нөхцөл байдал өнөөдөр үүсээд байна. 
 
Нийгмийн даатгалын байгууллагын 2020 оны 12 дугаар сарын мэдээгээр хамрагдвал зохих ёстой иргэдийн 33 хувь нь буюу 9.2 мянган малчин болон хувиараа бизнес эрхлэгчид хамрагдаж 17.7 тэрбум төгрөгийн тэтгэврийн даатгалын шимтгэлийг нөхөн төлсөн байгаа. 
 
Эдгээр иргэдээс 6.5 мянган иргэн шинээр тэтгэвэр тогтоолгож тэтгэвэрт 9.8 тэрбум төгрөг зарцуулсан. 
 
Улсын Их Хурлын 2020 оны Коронавируст халдвар цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах талаар чиглэл өгөх тухай 36 дугаар тогтоолын 5 дугаар заалтад малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай шийдвэр гарсан тул хуульд өөрчлөлт оруулах шаардлага бий болсон. 
 
Тэгээд энэ үүднээс Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуульд өөрчлөлт оруулах тухай хуулийн төслийг боловсруулаад өргөн барьж байгаа. 
 
Хуулийн үйлчлэлээр 2021 оны 01 дүгээр сарын 01-д дуусгавар болсон энэ хуулийг 2022 оны 01 дүгээр сарын 01-н хүртэл үргэлжлүүлэхээр хуулийн үйлчлэлтэй энэ хуулийн төслийг боловсруулж өргөн барьж Та бүхэнд танилцуулж байна. 
 
Тэгээд энэ хуулийн төслийг дэмжиж өгөхийг Та бүхнээсээ хүсэж байна. Хэлэлцэх эсэхийг. 
 
Б.Жавхлан: Хууль санаачлагчийн илтгэл болон төслийн үзэл баримтлалтай холбогдуулан асуулт асуух Улсын Их Хурлын гишүүд байна уу? Гишүүд нэрсээ өгөөрэй. Миний нэрийг оруулчхаарай. Нэр авч дууслаа. 
 
Танхимаар оролцож байгаа гишүүдээс. Цахимаар хэдэн гишүүн байна? Танхимаар Б.Пүрэвдорж гишүүн, Х.Булгантуяа гишүүд асуулт асууя гэсэн байна. Б.Пүрэвдорж гишүүн та адилхан юм биш үү. Б.Пүрэвдорж гишүүний микрофоныг өгье.
 
Б.Пүрэвдорж: Байнгын хорооны дарга аа. Нэг зүйлийг хэлэх гэсэн юм. 
 
Энэ хоёр өөр хууль. Өөрөөр хэлбэл Б.Пүрэвдорж гишүүний өргөн барьсан, Г.Тэмүүлэн гишүүний өргөн барьсан хоёр хууль байгаа. Тийм учраас миний өргөн барьсан хуулийн танилцуулгыг бас хийх ёстой гэж би бодож байгаа. Энэний дараа юу? Тэгж яах юм уу? Тэгвэл би ойлголоо.
 
Б.Жавхлан: Х.Булгантуяа гишүүн. 
 
Х.Булгантуяа: Хуулийн төсөлтэй холбоотой асуулт байна. 
 
Энэ хуулийг өмнө нь хоёр жил хэрэгжүүлээд хэрэгжилт жаахан муутай байна гээд Засгийн газраас 2021 онд хэрэгжүүлэхгүйгээр оруулж ирсэн. Тэгээд хөдөө орон нутгаас сонгогдсон гишүүдийн хувьд мэдээлэл дутуу хүрээд байгаа юм уу? Ямар учраас хэрэгжилт муу байгаа юм бэ? 
 
Одоо яг ингээд цар тахлын үед хот суурин газар, төв рүүгээ орж чадахгүй нөхцөл байдалд 2021 оны аягүй бол эхний хагас жилд хэрэгжилт төдийлөн сайн байж чадах уу? 
 
Одоо ингээд малчдад тэгээд нэг удаа боломж өгчихлөө. Тэгэхээр магадгүй КОВИД-ын дараа ч байдаг юм уу, ахиад бусад салбарынх нь бас ийм боломж өгөх юу гарах вий дээ. 
 
Зүгээр тооцоолол өмнө нь оруулж байхад, хийж байхад нэг удаа нэлээн сайн нөхөн төлбөр, нэлээн сайн төвлөрөл явагдана. Үүний дараа нийгмийн даатгалын сан дээр нэлээн ачаалалтай байхаар орж байсан юм. 
 
Тэгэхээр 2 жил хэвийн нөхцөлд олон нийтэд маш их яриад ингээд хүрээгүй, хэрэгжилт муутай байсан. Одоо дахин үргэлжлүүлэх, ялангуяа ийм цар тахалтай нөхцөл байдалд дахин үргэлжлүүлэхэд тийм үр дүнтэй байж чадах уу? Энэ дээр хийсэн судалгаа байгаа юу? 
 
Б.Жавхлан: Г.Тэмүүлэн гишүүн. 
 
Г.Тэмүүлэн: Тэгэхээр нийгмийн даатгалын шимтгэлээ төлөөгүй малчид, хувиараа бизнес эрхлэгчид 2021 оны 01 сарын 01-нийг хүртэл нөхөн төлөх болбол боломжтой байсан. Нэг жил нь хууль үйлчилсэн. 
 
Улсын Их Хурлаас 2019 онд баталсан хуулийн үйлчлэл, хамрагдалт үнэхээр сул байсан. 
 
Энэ учир юу гэвэл нэгдүгээрт өнгөрсөн 9 сарын хугацаанд улс орны хэмжээнд нүүрлээд байгаа цар тахлын улмаас малчид болоод хувиараа бизнес эрхлэгчдийн үйл ажиллагаа нь доголдсон, орлого нь буурсан, нийгмийн даатгалын шимтгэлээ төлөх боломжгүй байсан нөхөн төлж амжаагүй нөхцөл байдал үүссэн. 
 
Хамрагдах ёстой нийт иргэдийн 33 хувь нь буюу дөнгөж 9.2 мянган бизнес эрхлэгчид болоод малчид зөвхөн хамрагдсан байгаа. 
 
Тэгэхээр бид энэ хуулийн хэлэлцүүлгийг сар гаруй хугацаанд цахимаар хийлээ. Нийтдээ 300, 400 гаруй цахим саналуудыг бид авсан. Энэ хуулийн үйлчлэлийн хугацааг дахин нэг жилийн хугацаатайгаар сунгаж өгөөч ээ. Бид тодорхой энэ хугацаанд бизнес, орлого маань доголдож, нийгмийн даатгалын шимтгэлээ нөхөн төлөх боломжгүй болсон. Ирээдүйд бид тэтгэвэрт гарах боломж бололцоог олгох үүднээс үүнийг хийж өгөөчээ гэдэг асуудлыг ярьсан. 
 
Мөн дээрээс нь иргэдээс энэ хамрагдал яагаад сул байсан гэдэг тал дээр бас саналаа илэрхийлсэн. Төр засгийн зүгээс, тэр дундаа салбарын асуудал хариуцсан яамны зүгээс хуулийг таниулан сурталчлах ажлыг сул хийсэн. Сүүлийн цар тахалтай хоёр гурван сарын хугацаанд тухайн тэр сум, дүүргийн архивууд ажилладаггүй гэдэг юм уу, нийгмийн даатгалын асуудал хариуцсан байгууллагууд нь үйл ажиллагаа нь доголдсон гэдэг юм уу нөхцөл байдлаас боссон. 
 
Тэгэхээр үүнийг тодорхой доод тал нь нэг жилийн хугацаатайгаар ингэвэл бид бүрэн хамрагдах боломж бололцоо байна гэж саналыг хэлж байгаа юм. 
 
Тэгэхээр энэ үүднээс цаашид бид төр засгаас нийгмийн даатгалын шимтгэлийг нөхөн төлөөд тэтгэвэрт хамрагдах, тэр дундаа гол нийгмийн зорилтот бүлэг болсон иргэд болоод аж ахуй нэгж, бизнес эрхлэгчид…/минут дуусав/
 
Б.Жавхлан: Баярлалаа. Миний нэр орсон байгаа. Тийм ээ.  
 
Г.Тэмүүлэн гишүүн ээ. Та өөрөө Байнгын хороонд байдаг гишүүний хувьд төсөв хэлэлцэж байх үед энэ асуудал хөндөгдөөд яригдсаныг санаж байгаа байх. 
 
С.Чинзориг гишүүн, Д.Тогтохсүрэн гишүүд яг энэ асуудлыг оруулаад дэмжигдээгүй шүү дээ. Тэнд яагаад дэмжигдээгүй вэ гэхээр яах вэ, агуулга нь бол зөв. Бид бүгдээрээ л энэ хугацааг сунгаад малчдаа болон хувиараа хөдөлмөр эрхлэгчдийг илүү хамруулах шаардлага байгаа нь мэдээж тодорхой. 
 
Гэхдээ сая Х.Булгантуяа гишүүн хэллээ. Сүүлийн хоёр жил энэ хуулийг хэрэгжүүлсэн. Саяын таны хэлснээр хэрэгжилт 30 хувьтай, 30 гаруйхан хувьтай байгаа. Төлөгч нар нь өөрсдөө итгэхгүй байна. 
 
Дээрээс нь нийгмийн даатгалын багц хуулиуд болон Хөдөлмөр, нийгэм хамгааллын яамнаас халамжийн тухай хуулиуд дээр багц өөрчлөлтүүд оруулахаар ажиллаж байгаа. Мөн төсвийн шинэчлэлийн асуудлууд ч яригдаж байгаа. Энэ асуудлуудтайгаа зэрэгцээд эндээ багтаагаад энэ орхигдсон малчид болон хувиараа хөдөлмөр эрхлэгчдийг нөхөн төлүүлэх асуудлуудыг том асуудалдаа оруулаад хамруулаад явъя гэсэн бодлогоо хадгалж үлдээд энэ асуудал дэмжигдээгүй шүү дээ. 
 
Тэгээд дахиад энэ хуулийг Та бүхэн яг ижил агуулгатай өргөн барилаа. Тэгээд энэ чинь өөрөө бас дэгийн тухай хууль зөрчиж байна. Шууд энэ чинь нөгөө төсөвтэй холбоотой асуудал хөндөгдөнө. Төсвийн тодотгол хийгдэнэ. Нийгмийн даатгалын орлого талд нь ч тодотгол хийгдэх болно. Зардал талд нь ч тодотгол хийгдэх болно. 
 
Тийм учраас ийм хуулийг өргөн барихдаа нөгөө шинэ дэгээрээ заавал Засгийн газраас санал авч цуг өргөн барих ёстой. Засгийн газраас санал авч авч амжаагүй юм шиг байна. Тийм ээ. Тийм. Тэгэхээр одоо Байнгын хороон дээр ямар ч байсан Засгийн газрынхаа саналтай цуг бид хэлэлцэх ёстой. 
 
Иймэрхүү зүйлүүд байна. Тэгэхдээ бид ямар ч байсан даргын зөвлөлөөс чиглэл өгсний дагуу бид Байнгын хороогоор уг хуулийн төслийг хэлэлцэх эсэхээ санал хурааж шийднэ. 
 
Гишүүд асуулт асууж, хариулт авч дууслаа. Хуулийн төслийн үзэл баримтлалтай холбогдуулан үг хэлэх гишүүд байна уу? Цахимаар байна уу? 
 
Г.Тэмүүлэн гишүүн үг хэлнэ. Г.Тэмүүлэн гишүүнээр нэр тасаллаа. Г.Тэмүүлэн гишүүний микрофоныг өгье. 
 
Г.Тэмүүлэн: Баярлалаа. Тэгээд би бас Байнгын хорооныхоо гишүүдээс Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуулийн төслийг маань дэмжиж өгөөчээ гэж Та бүхнээсээ хүсэх гэж байгаа. 
 
Тэгээд ямар ч бай Улсын Их Хурал дээр Б.Пүрэвдорж гишүүний бас өргөн барьсан хуулийн төсөл байгаа. Хоёр хуулийн төслийг нэгтгээд нийлүүлээд ингээд хэлэлцээд бид энэ нийгмийнхээ зорилтод бүлэг болсон бизнес эрхлэгчдэдээ, хувиараа бизнес эрхлэгчид, малчид, тэд нарынхаа эрх ашгийг хамгаалах шаардлага байгаа. 
 
Энэ хууль бол 2020 оны 01 сарын 01-нээс 2021 оны 01 сарын 01-ний хугацаанд хэрэгжсэн юм. 12 сарын хугацаанд. 2 жил биш. 12 сарынх нь 9 сар нь цар тахалтай байсан. Энэ хугацаанд малчдын орлого буурсан. Хувиараа бизнес эрхлэгчдийн үйл ажиллагаа нь доголдсон. Тухайн тэр түүхий эд, бүтээгдэхүүнийх нь үнэ доогуур байсан. Борлуулалт сул байсан ч гэдэг юм уу, ийм нөхцөл байдлууд байгаа. Төрийн байгууллагуудынх нь үйл ажиллагаанд доголдсон асуудлууд байгаа. 
 
Тэгэхээр үүнээс болоод нийт хамрагдах ёстой бизнес эрхлэгчдийн, малчдын дөнгөж 33-хан хувь нь хамрагдсан. Энэ дээр ямар нэгэн байдлаар төсөв дээр доголдол үүсгэх асуудал гарахгүй. Энэ учир юу юм гэхээр зөвхөн одоо юу гэдэг юм 33 хувь нь хамрагдахад 9.2 мянган иргэд энэ нөхөн төлөлтөд хамрагдахад 17.7 тэрбум төгрөгийн тэтгэврийн даатгалын шимтгэлийг нөхөн төлсөн байгаад байгаа юм. Улсын төсөвт шинээр хуримтлал бий болгож байгаа гэсэн үг. Тэндээсээ шинээр тэтгэвэрт гарч байгаа 6.5 мянган иргэд 9.8 тэрбум төгрөгийн тэтгэврийг тогтоолгоод явж байгаа. 
 
Тэгэхээр тухайн тэр үүссэн хуримтлалаасаа тэтгэврийг тухайн ондоо төвлөрүүлээд явах боломж бололцоо бүрдэнэ ээ гэж хардаж байгаа. Тэгэхээр энд төсвийнхөө тодотгол талаасаа төсөв санхүүжилт бүрдүүлэх талаас энэ дээр ямар нэгэн боломж, ачаалал чирэгдэл үүсэх нөхцөл байдал үүсэхгүй. 
 
Бид дахиад нэг жилийг хойшлуулж, малчид болоод хувиараа бизнес эрхлэгчдэд нөхөн төлөх боломжийг олгосноор тухайн иргэдийн нийгмийн баталгаа нь бүрэн хангагдана. Нийгмийн даатгалын сангаас тэтгэвэр авах болзол, нөхцөл нь эдгээр иргэдэд дахин бүрдэж өгнө гэсэн үг. Төр энэ хүнд цаг үед нийгмийнхээ гол бизнес эрхлэгчид малчдад чиглэсэн том бодлогыг гаргаж байгаа шийдэл болно. 
 
Эдгээр иргэд маань тэтгэврээ тогтоолгох бүрэн боломжтой болно. Улс орны хэмжээнд төсөв, санхүү талаасаа ч гэсэн нийгмийн даатгалд хамрагдагч нарын тоо хэмжээ нэмэгдэнэ. Нийгмийн даатгалын санд хуримтлагдах хуримтлалын хэмжээ нэмэгдээд явна гэж бид харж байгаа. 
 
Энэ нэг жилээр хойшлуулснаараа 6-гаас 10 мянган иргэд хамгийн доод тал нь дахиж бид 30-аас 40 хувийг хамрагдуулах боломж бололцоо бүрдэнэ гэж бид харж байгаа. 
 
Эргээд нөхөн төлөлтөөсөө доод тал 10-аас 20 тэрбум төгрөг нийгмийн даатгалын хуримтлалд бүрдэнэ гэж бид харж байгаа. Тэгэхээр энэ үүднээсээ Байнгын хорооныхоо гишүүд Та бүхнийг дэмжиж хуулийн төслийг маань хэлэлцэх эсэхийг нь дэмжиж өгөөчээ гэсэн саналыг хэлэх байна. Та бүхэнд. Баярлалаа. 
 
Б.Жавхлан: Г.Тэмүүлэн гишүүнд баярлалаа. 
 
Нэг ийм тогтоол байгаа шүү. Гишүүд ээ. Монгол Улсын Их Хурлын тогтоол. Гучин зургаа. 2020 оны 12 дугаар сарын 03-ны өдөр гээд. Та бүхэн сайн санаж байгаа байх. 
 
Энэ нөгөө коронавируст халдварын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах талаар чиглэл өгөх тухай тогтоолын төсөл байгаа. 8 заалт бүхий тогтоолын төсөл.
 
Үүний 5 дугаар дээр яг ингэж байгаа. 5.Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуулийн хэрэгжилтийн хугацааг хойшлуулах асуудлыг судалж, санал боловсруулан Улсын Их Хуралд танилцуулах гээд Засгийн газарт үүрэг өгчихсөн байгаа. 
 
Миний бодлоор ингээд дарааллын дагуу урьд нь Засгийн газарт үүрэг өгчихсөн байгаа учраас энэ асуудлаа Засгийн газар яаралтай Төсвийн байнгын хороогоор дамжуулж Улсын Их Хуралд танилцуулах үүрэг чиглэлийг нь давхар өгье гэж бодож байна. Өнөөдрийн хуралдаанаасаа. Тийм ээ. 
 
Тийм учраас бид ингээд давхар давхар явах гэж байна. Мөн дэгийн тухай хуулийн 35 дугаар зүйлийн 35.4 дээр төсөвтэй холбоотой хуулийн төсөл болон тогтоол өргөн баригдаж байгаа учраас Засгийн газраас заавал санал авч сонссон байх ёстой гэсэн ийм дэгийн тухай хуультай юм. 
 
Тийм учраас ямар ч байсан өнөөдөр Байнгын хороогоор хуулийг хэлэлцэж байна. Сая Та бүхэнд дурдсан тогтоолын төсөл байна. Мөн Засгийн газраас ирүүлэх ёстой санал ирээгүй байна. Ийм байна шүү.
 
Тэгэхээр өргөн баригдсан хуулийн төслийн хэлэлцэх эсэхийг дэмжих эсэх талаар бид санал хураалт явуулж шийднэ. 
 
Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуульд өөрчлөлт оруулах тухай хуулийн төслийн үзэл баримтлалыг дэмжих нь зүйтэй гэсэн томьёоллоор санал хураалт явуулъя. 
 
Гишүүд анхааралтай байгаарай. Тест санал хураалт шүү. Тест санал хураалт. Тест санал хураалт явж дууслаа. 
 
Та бүхэнд танилцуулсан саналын томьёоллоор санал хураалт явуулъя. 
 
Санал хураалтад 14 гишүүн оролцож, 8 гишүүн дэмжиж, 57.1 хувийн саналаар Г.Тэмүүлэн гишүүний өргөн барьсан хуулийн хэлэлцэх эсэх нь дэмжигдлээ. 
 
Санал, дүгнэлтийг Б.Пүрэвдорж гишүүн Улсын Их Хурал дээр танилцуулна. 
 
Уг асуудал хэлэлцэж дууслаа. Дараагийн асуудалдаа оръё. 
 
Дөрөв.Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуульд өөрчлөлт оруулах тухай хуулийн төсөл /Улсын Их Хурлын гишүүн Б.Пүрэвдорж 2021.01.19-ний өдөр өргөн мэдүүлсэн, 
хэлэлцэх эсэх/
 
Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуульд өөрчлөлт оруулах тухай хуулийн төслийн хэлэлцэх эсэх хэлэлцүүлгийг хэлэлцэж эхэлье. 
 
Хууль санаачлагчийн илтгэлийг хууль санаачлагч Улсын Их Хурлын гишүүн Б.Пүрэвдорж танилцуулна. 
 
Б.Пүрэвдорж гишүүний микрофоныг нээж өгье. 
 
Б.Пүрэвдорж: Малчин, хувиараа хөдөлмөр эрхлэгчдийн төрийн даатгалын шимтгэлийг нөхөн төлүүлэх тухай хуулийг нэг жилээр сунгах тухай хуулийг өргөн барьж байгаа. 
 
Юуны өмнө 2017 онд Монгол Ардын Нам энэхүү маш чухал хуулийг баталсанд баяр хүргэе. 
 
Тэгэхээр манай улсын дотоодын нийт бүтээгдэхүүний 10 хувийг мал аж ахуйн салбар бүрдүүлдэг бол тээвэр, худалдаа, үйлчилгээ зэрэг эдийн засгийн томоохон салбарт 240 гаруй мянган иргэн, хувиараа хөдөлмөр эрхлэгч үйл ажиллагаа явуулж байна. 
 
Тэгээд эдийн засаг, хүн амын хөдөлмөр эрхлэлтэд томоохон хувь нэмэр оруулж байгаа эдгээр салбарт ажиллагсдын өдөр тутмын орлого тасарч буй тул нийгмийн баталгааг нь сайжруулах чиглэлээр дорвитой арга хэмжээ авах зайлшгүй шаардлага тулгарч байгаа. 
 
Тэгээд коронавируст халдварын цар тахлын амаргүй нөхцөл байдалтай зэрэгцээд 6 аймагт өвөлжилт хүндэрч нийт нутгийн 40 хувьд зуд болох эрсдэлтэй байна. Малчид нөхөн төлбөрийг төлөх манатай өвс тэжээл худалдан авах мөнгөгүй хэцүү нөхцөл байдал байдалд байж байна. 
 
Цар тахлын улмаас үүдэлтэй эдийн засгийн хүндрэл хувиараа хөдөлмөр эрхлэгчдэд хүндээр тусаж байгаа төдийгүй бүх нийтийн бэлэн байдал зарлаж, орон нутгийн хөдөлгөөнийг хязгаарласантай холбогдуулан өдөр тутмын хүнсний болон ахуйн хэрэгцээгээ ханган нийлүүлэхэд бэрхшээл дагуулсан хэвээрээ байна. 
 
Иймд энэхүү хуулийг 2021 оны 01 дүгээр сарын 01-ний өдөр дуусгавар болсон байсныг үргэлжлүүлээд 2022 оны 01 дүгээр 01 дүгээр сарын 01-ний өдөр хүртэл сунгахаар хуулийн төслийг өргөн барьж байна. 
 
2020 оны 11 дүгээр сарын 26-ны байдлаар, өөрөөр хэлбэл намайг хууль өргөн барих үед судалгаа хийснээр нийтдээ 8092 иргэний тэтгэврийн даатгалын шимтгэлийг нөхөн төлж, 14.5 тэрбум төгрөг нийгмийн даатгалын санд орсон. Үүнээс 7524 малчинд 13.8 тэрбум төгрөгийг, 568 хувиараа хөдөлмөр эрхлэгчдэд 737 мянган төгрөгийг олгоод байгаа. 
 
Тэгэхээр энэхүү хуулийн өргөн барьснаар 2021 оны улсын төсвийн бүрэлдэхүүн хэсэг болох нийгмийн даатгалын санд тодорхой орлого. Өөрөөр хэлбэл 18 орчим тэрбум төгрөгийн орлого нэмэгдэж орно. Зарлагын хувьд үүнээс 40 хувиар бага байх ийм төлөвтэй байгаа. 
 
Мөн энэхүү хуулийг сунгах талаар Г.Тэмүүлэн гишүүн хууль санаачлан өргөн барьж байгаа. Тэгээд цаашдаа Их Хурал дээр энэ хууль хамтатган хэлэлцэх ийм чиглэл гарах байх гэж найдаж байгаа. 
 
Тийм учраас хуулийг хэлэлцэх эсэхийг шийдвэрлэж өгнө үү гэж Байнгын хорооны гишүүдээсээ хүсэж байна. Та бүхнийг дэмжиж өгөхийг мөн хүсэж байна. Баярлалаа.
 
Б.Жавхлан: Б.Пүрэвдорж гишүүнд баярлалаа. 
 
Хууль санаачлагчийн танилцуулсан танилцуулгатай холбогдуулж асуулт асуух гишүүд байна уу? Х.Булгантуяа гишүүн, С.Ганбаатар гишүүн. Цахимаар алга байна. 
 
Х.Булгантуяа гишүүний микрофоныг нь нээж өгье. Цахимаар хэн гэнэ ээ? Цахимаар Ж.Батсуурь гишүүн нэмэгдэж орж ирлээ. Ж.Батсуурь гишүүнээр тасалчихъя. Х.Булгантуяа гишүүний микрофоныг нээж өгье. 
 
Х.Булгантуяа: 2021 онд 18 тэрбум төгрөг төсөвт төвлөрөөд Нийгмийн даатгалын санд төвлөрнө гэж төсөвлөсөн юм байна. Тэгээд 40 хувийн зардалтайгаар.
 
2022, 2023, 2024 онуудад зарлагыг нь юу гэж харж байгаа юм бэ? Зүгээр манай Нийгмийн даатгалын сан өнөөдөр бараг хагас их наядын улсын төсвөөс дотаци авдаг болоод өөрөө өөрийгөө авч явж чадахгүй нөхцөл байдалд хүрээд байгаа нэг шалтгаан нь бид урт хугацаанд зардал нэмэх янз янзын төслүүдийг санаачилж оруулж ирж байгаа. 
 
Гэтэл бидний өмнө жишээлбэл тэтгэврийн зөрүүг арилгах гээд адилхан 25 жил ажиллаж байгаад тэтгэвэрт гарсан 2 хүн өнөөдөр тав, арван жилийн наана цаана гарснаасаа болоод шал өөр тэтгэвэр аваад суугаад байгаа шүү дээ. Үүнийгээ бид цэгцэлнэ гээд нийгмийн даатгал дээр хийх маш олон ажлууд байгаад байна. 
 
Тэгэхээр энэ бүгдийг нэг нэгдсэн журмаар хийхгүйгээр энд тэндээс нь барьж аваад хийгээд байхаар нийгмийн даатгалын чинь тогтолцоо эрүүл бус болоод байна шүү дээ гэдэг ийм асуудал байна. 
 
Тэгэхээр 2022, 2023, 2024 гээд дараагийн 5 жилд ямархуу зардал гарахаар тооцоолол байгаа юм бэ? 
 
Б.Жавхлан: Б.Пүрэвдорж гишүүний микрофоныг нээе. Асуултад хариулаарай. 
 
Б.Пүрэвдорж: Тэгэхлээр нийгмийн даатгалын санд 2023, 2024, 2025 онуудад нийгмийн даатгалын шимтгэл. 
 
Энэ бол ихэнх малчин, хувиараа хөдөлмөр эрхэлж байгаа хүмүүс өөрсдийнхөө ирээдүйд авах гэж байгаа тэтгэврийг нэг удаа төлж байгаа. 
 
Тийм учраас нэг удаа орлого орохдоо нийгмийн даатгалын санг илүү орлого талд нь бий болгож өгнө. Цаашдаа хэд хэдэн жил дараалаад зардал тодорхой хэмжээгээр жил болгон ойролцоогоор 20 орчим тэрбум төгрөгөөр гаргах төлөвтэй байгаа. 
 
Ер нь нэг зүйлийг хэлэхэд энэ хууль дээр хувиараа хөдөлмөр эрхлэгч нар яагаад 568 хувиараа хөдөлмөр эрхлэгч нар энэ хуульд хамрагдсан бэ гэхээр гол нь 1990-ээд оны, 2000 оны эхэн үед энэ хүмүүсийн татварын татварын дэвтрийг шаардаж байгаа. 
 
Тийм учраас энэ хувиараа хөдөлмөр эрхлэгч нар тухайн үед юун тэр татварын дэвтэр манатай байсан ийм үе. Тийм учраас энэ хуулийн үйлчлэлд хувиараа хөдөлмөр эрхлэгч нар сайн оролцож чаддаггүй. 
 
Тэгэхээр ер нь эдийн засгийн зардлын хувьд 20 орчим тэрбум төгрөг гарна. Ойрын хэдэн жил. Тэгэхдээ бид малчин, хувиараа хөдөлмөр эрхэлж байгаа тэр хүмүүсийгээ илүү сайн үйлчлэлд хамрагдуулах тийм боломжийг л гаргаж өгч байгаа. 
 
Төрөөс бид бүхэн зайлшгүй хийх ёстой зүйл гэж үзэж байгаа. Баярлалаа.
 
Б.Жавхлан: Б.Пүрэвдорж гишүүн болон Г.Тэмүүлэн гишүүдийн өргөн барьж байгаа энэ хууль агуулга бол яг ижилхэн юм байна шүү дээ. Тийм. Яг ижилхэн юм байна. Гэхдээ энэ хууль маань хэлэлцээд одоо ингээд ямар ч байсан Г.Тэмүүлэн гишүүний өргөн барьсан нь хэлэлцэх эсэх нь дэмжигдээд явлаа. 
 
Гэхдээ энэ чинь нөгөө төсөвтэй холбоотой харилцаа үүсэж байгаа учраас Төсвийн хууль маань өөрөө батлагдаад явж байгаа. Хэрвээ Их Хурлаар дэмжигдлээ ч гэсэн дээ 2021 оны төсөв дээр тодотгол хийгдэхээс нааш хэрэгжих боломжгүй шүү дээ. Үүнийг гишүүд маань мэдэж байгаа биз дээ. Тодотгол хийгдэнэ шүү дээ. Тэгж байж заавал хэрэгжинэ. Түүнээс ямар ч хийгдэх боломжгүй байхгүй юу. Энэ чинь. 
 
Та бүхний хэлж байгаагаар яах вэ орлого тал дээр нь орлого орж ирнэ. Гэхдээ зардал тал дээрээ бас нэмэгдээд явах ёстой байхгүй юу. Орлого зарлага бол хоёулаа зэрэг нэмэгдэнэ. Ингэж хэрэгжиж эхэлнэ. Үнийг би сануулж байгаа юм шүү. 
 
Хуулийн төсөл санаачилсан Б.Пүрэвдорж гишүүний танилцуулгатай холбогдуулж гишүүд маань асуулт асууж. Ж.Батсуурь гишүүн байгаа. Тийм ээ. Цахимаар орж байгаа Ж.Батсуурь гишүүний микрофон, камерыг өгье.
 
Ж.Батсуурь: Бүгдэд нь энэ өдрийн мэндийг хүргэе. 
 
Тэгээд Б.Пүрэвдорж гишүүнээс асуух асуулт байна. Түрүүн Х.Булгантуяа гишүүн Г.Тэмүүлэн гишүүнээс асуух шиг болно лээ. 
 
Энэ маш чухал хууль л даа. Тэгээд мэдээж өмнөх 2020 оны өмнөх хуулийн хугацаандаа энэ яагаад идэвх муутай байсан талаар. Энэ төрийн байгууллагуудын хууль сурталчлах үйл ажиллагаандаа байсан юм уу? Нийгмийн даатгалын байгууллагын шат шатны байгууллагууд ажлаа муу хийсэн байсан юм уу? 
 
Ер нь ард иргэд, малчид, хувиараа хөдөлмөр эрхлэгчид энэ хуулийн хугацаанд яагаад хамрагдалт нь бага байсан юм бэ гэсэн асуултыг асууж байна. 
 
Б.Жавхлан: Б.Пүрэвдорж гишүүний микрофоныг.
 
Б.Пүрэвдорж: Нэг зүйлийг хэлэхэд ойролцоогоор 5 орчим сая төгрөгийг бөөндөө төлөх учраас малчдад тийм бөөн орлого орж ирэх тохиолдол жилд хоёрхон удаа байдаг. 
 
Яагаад хамрагдалт бага байсан бэ гэхлээр ер нь манай иргэд нэг зүйлийг анхаарахад. Нийгмийн даатгалын санд хамрагдах талаар сайн сайн хуулиуд гардаг. Аль болох хүн хамруулахгүй байх тийм дэгийг хажууд нь зэрэгцүүлж тавьдаг юм. Өөрөөр хэлбэл малчид сум руу орж ирээд бичиг баримтаа хөөцөлдөх явцдаа зарим нэгэн бичиг баримт дутахаар тэр өдөртөө сумаасаа гараад явчихдаг. Тэгээд сарын дараа сум руу орохоороо энэ асуудлаа шийдье гээд ордог. Дахиад нөгөө бичиг баримт нь дутдаг. Тэгээд хуулийн үйлчлэлдээ хамрагдахгүй хоцорчхоод байдаг юм. 
 
Тийм учраас эхнэр, нөхөр хоёр малчид сайн хэлэлцэж байгаад, нөхрөө ч юм уу, эхнэрээ бүр долоо хоног сум руу явуулаад яг энэ хуулийн үйлчлэлд хамрагдах тэр бичиг баримтыг нь сайн бүрдүүлж байгаад энэ хуульдаа сайн. Энэ маш сайн хууль шүү. Өөрөөр хэлбэл 5 сая төгрөгийг нөхөн төлчхөөд жилийн дараа гэхэд нэг жилдээ багтаагаад л тэр 5 сая төгрөгийн тэтгэврээ буцаагаад авчих боломжтой ийм сайн хуулийг Монгол Ардын нам баталсан юм. 
 
Тийм учраас энэ хуульд хамрагдах талаар манай малчид эхнэр нөхрүүд сайхан ярилцаж байгаад, нэгэндээ сайн чөлөө өгч байгаад, сум орон руугаа явуулж байгаад энэ асуудлаа хэлэлцэх ёстой.
 
Хувиараа хөдөлмөр эрхлэгч нар яагаад бага хамрагдсан юм бэ гэх дээр татварын дэвтэр шаарддаг юм. Энэ хуулиар. Хувиараа хөдөлмөр эрхэлж байгаа хүмүүсээс. Тэгэхлээр 1990-ээд онд, 2000 оны эхээр юун татварын дэвтэр манатай ийм л явсан улсууд. Тэр байтугай том том аж ахуйн нэгжүүд хүртэл татварт хамрагддаггүй ийм л байсан үед…/минут дуусав/
 
Б.Жавхлан: С.Ганбаатар гишүүн.
 
С.Ганбаатар: Энэ хуулийг би дэмжиж байгаа юм. 
 
Түрүүн Г.Тэмүүлэн гишүүний, Б.Пүрэвдорж гишүүний ярьж байхад саналаа хэлье гэж бодсон. 
 
Тэгээд нэгдүгээрт өршөөлийн хууль. Алдаа хийсэн. Тухайн үеийн зах зээлийн ширүүн хүнд нөхцөлд эрх ашгаа хохироосон, хамгаалж чадаагүй иргэдэд боломж өгч байгаа л явдал. Үүнийг гишүүд маань дэмжээд батлуулах ёстой. 
 
Зүгээр түрүүн Төсвийн тухай хуультай холбоотой гэж л яриад байна. Нийгмийн даатгал хэзээ ч төсөв биш. Энэ бол шимтгэл. Нэгдсэн төсөвт бол ордог. Тэгэхдээ төсөв биш. Энэ татвар биш. Энэ бол шимтгэл. Тэр утгаараа үүнийг нэн яаралтай хэлэлцэх ёстой болов уу. 
 
Төр бол менежментийг нь хийж байгаа. Харин төр менежментээ дутуу муу хийсэн учраас хүмүүс бас энд хамрагдаж чадаагүй байх ийм шалтгаан бас байгаа. 
 
Дээр нь яагаад тэгж хэлж байна вэ гэвэл хувиараа хөдөлмөр эрхлэгч нар тэр татварын дэвтэр гээд амьдралаас тасархай олон шаардлагууд тавьж эхэлсэн. Хууль яаж хэрэгжихгүй байх вэ гэдэгтэй ерөөсөө бодохгүй байгаа юм. Яаж хэрэгжүүлэх вэ гэдэг дээрээ л бодох ёстой бид.
 
Хоёрдугаарт, төв суурин газрын иргэдэд бас бид тодорхой хэмжээгээр асуудлуудыг нь шийдэх гээд л оролдож байна. Яг малчдын асуудал дээр ерөөсөө л энэ коронагийн хувьд ялангуяа 100 хувь хаячихсан. Хувиараа хөдөлмөр эрхлэгчид бол үнэхээр хохирч байгаа. 
 
Тэгээд миний гол хэлэх гээд байгаа зүйл гэвэл актурал тооцоо яаралтай хийх ёстой. Юун тэр төсөвтэй холбоотой биш. Актурал тооцоог өөр тооцоо хийх ёстой. Оруулж ирэхэд.
 
Хоёрдугаарт, тэр ажил олгогч эздийн байгууллага, энэ хувиараа хөдөлмөр эрхлэх гэж байгаа төлөөллийн байгууллагууд, энэ малчдын төлөөллийн байгууллагууд, үйлдвэрчин гээд энэ нийгмийн түншлэгч байгууллагууд хариуцлага үүрч орж ирэх ёстой. 
 
Тэд өнөөдөр статустай. Улсын гурван талт хэлэлцээрт ороод тодорхой эрх дарх гэдэг юм уу, тодорхой үүрэг авдаг бол…/минут дуусав/
 
Б.Жавхлан: С.Ганбаатар гишүүнд баярлалаа. Тодруулах зүйл байна уу? Б.Пүрэвдорж гишүүн. Дууссан уу?  
 
Өргөн барьсан хуультай холбогдуулж Б.Пүрэвдорж гишүүн танилцуулга хийсэн. Үүнтэй уялдуулж гишүүд үг хэлэх санал байна уу? Цахимаар оролцож байгаа Д.Тогтохсүрэн гишүүн хүнээр нэр тасаллаа. Танхимаар оролцож байгаа С.Ганбаатар гишүүн мөн үг хэлнэ гэж саналаа өглөө. 
 
Цахимаар оролцогч байгаа Д.Тогтохсүрэн гишүүний камер, микрофоныг өгье. 
 
Д.Тогтохсүрэн: Энэ хуулийн төслийг дэмжиж байгаа юм. 
 
Өмнө нь яагаад ингээд удаан хэрэгжсэн юм гэхээр гурван шалтгаан байгаа юм. Нэгдүгээрт нь, энэ КОВИД-той холбоотой байсан. Эхний 6 сар чинь бид маш их хатуу дэглэмтэй байсан шүү дээ. 
 
Хоёрдугаарт нь, хураамжийн хувьд нэлээн өндөр байсан юм. Амьжиргааны баталгааны түвшингийн хэмжээнд гэхээр 420 мянга байхгүй юу. Нэг сарынх нь. Жилийнхээ нийгмийн даатгалын шимтгэлийг төлөхөд 5 сая төгрөг болоод ирсэн. Энэ бас нөлөөлсөн. 
 
Гуравдугаарт нь, бичиг баримтын бүрдэл нөлөөлсөн юм. Энэ нөгөө нийгмийн даатгалын шимтгэл, ажилласан жил нөхөж тооцуулах гэж байгаа учраас бараг ихэнх иргэд шүүхээр явсан. Иргэний шүүхээр. Та нар нэг харсан даа. Сая Шүүхийн хууль хэлэлцэхэд Иргэний шүүхийн ачаалал өндөр байсан гэж. Энд нөлөөлсөн хүчин зүйл нь энэ байгаа юм. 
 
Энэ хууль маань зөвхөн малчных биш. Зарим гишүүд малчны нийгмийн даатгалын шимтгэл юм шиг ойлгоод байна. Хувиараа хөдөлмөр эрхлэгчийн нийгмийн даатгалын шимтгэл хамт байгаа юм. 
 
1990-2000, 1995-2016 оны хооронд 21 жилийн нийгмийн даатгалын шимтгэл учраас шүүхээр явах, бичиг баримтын бүрэлдэл бий болгох гээд нэлээд хэмжээний хугацаа авсан юм. 
 
Гэхдээ малчин, хувиараа хөдөлмөр эрхлэгчид маань бичиг баримтынхаа бүрдлийг бараг хийгээд дуусчхаж байгаа юм билээ. Гэтэл нөгөө хуулийнх нь үйлчлэл дуусчхаж байгаа байхгүй юу. Нэг жилийн хугацаа. Тийм учраас нэг жилээр сунгаж өгөх нь зүйтэй болоод байгаа юм. 
 
Миний сонссоор Засгийн газрын өнөөдрийн хуралдаанаараа хэлэлцэж байгаа юм билээ. Энэ хуулийн төслийг. Улсын Их Хурлаас өгсөн чиглэлийн дагуу сунгах уу, үгүй юу гэдэг асуудлаар. 
 
Хөдөлмөр, нийгмийн хамгааллын сайдын өгсөн мэдээллээр бол зургаан сараар сунгая гэдэг юм Засгийн газар дээрээ ярьж байгаа юм билээ. Засгийн газрын шийдэл юмнууд гарах юм бол хэлэлцэх хэсэг дээр нь дэмжээд. Дараагийн хэлэлцүүлэг дээр сая Б.Жавхлан даргын хэлээд байгаа хөрөнгө, санхүүгийн эх үүсвэрийн асуудлууд, Засгийн газрын саналыг нэгтгээд анхны хэлэлцүүлгээ хийгээд боломж байвал энэ намрын чуулганаар шийдчих нь зүйтэй юм гэдэг ийм саналтай байж байгаа юм. 
 
Тийм учраас энэ хуулийн төслийг дэмжиж байна. 
 
Б.Жавхлан:  Д.Тогтохсүрэн гишүүнд баярлалаа. Б.Пүрэвдорж гишүүний микрофоныг. Б.Пүрэвдорж гишүүн. 
 
Б.Пүрэвдорж: Юуны өмнө түрүүний хэлсэн үгийг давтаж хэлье. 
 
Тэгэхээр 2017 онд маш сайн хууль баталсан. Харамсалтай нь шимтгэл өндөр байсан. Тэгээд үүнийг 2020 онд 42 мянга болгосноор илүү олон хүн хамрагдах боломж бүрдсэн гэдгийг хэлье. 
 
Тэгэхээр ер нь нийгмийн даатгалын сангаас тэтгэвэр, тэтгэмж нөхөн олгох тухай ийм асуудал дээр маш сайн хууль гаргадаг. Тэгэхдээ журам болон бусад зүйлээр аль болох нийгмийн даатгалын сангийн нөхөн төлөх тэр зүйлийг хамрагдахгүй байх нөхцөлийг тавьдаг. 
 
Тийм учраас манай малчид бичиг баримтад нь сааталгүйгээр бүр эхнэр нөхрүүд аль нэгнийгээ долоо хоногоор сум руу явуулаад энэхүү сайн хуульд хамрагдах талаар идэвхтэй ажиллаарай гэж Та бүхнээс хүсье. 
 
Тэгээд ер нь манай малчин эмэгтэйчүүд гэр орныхоо, үр хүүхдийнхээ ирээдүйд маш сайнаар ханддаг. Харин манай ихэнх малчин эрчүүд жилд хоёр удаа мөнгө олдог. Ноолуурын үеэр. 11 сард малаа борлуулаад хэдэн төгрөг олдог. Түүнийгээ болбол мотоцикл болгочхоод, машин болгох гээд, морь мал болгочих гээд ингээд л үзээд байдаг. Хурдан морь авчих гээд л үзээд байдаг. 
 
Тэгээд завсар хажуугаар нь 13 тоглоод хамаг мөнгөө алдчихдаг. Ийм учраас манай малчид энэ тал дээр маш хариуцлагатай. Хоорондоо ярьж байгаад өөрсдийнхөө ирээдүйд хэрэгтэй энэ хуульд сайн хамрагдаарай гэж хүсье. 
 
Ер нь хэлэлцүүлгийн явцад хувиараа хөдөлмөр эрхлэгч нарыг илүү хамрагдуулахын тулд хүн амын орлогын татварын албан бичгийг байхгүй болгох талаар Г.Тэмүүлэн гишүүн бид хоёр хамтарч ажиллана. Ингэснээр хувиараа хөдөлмөр эрхлэгч нар илүү олноор хамрагдах…/минут дуусав/
 
Б.Жавхлан: Баярлалаа. С.Ганбаатар гишүүн.
 
С.Ганбаатар: Энэ хуулийг шуурхайхан оруулж ирэх ёстой. 
 
Тэгээд Засгийн газар энэ дээр бүр их анхаарал халамж тавих байх гэж бодож байна. Яагаад гэвэл энэ хүмүүс нийгмийн даатгалдаа шимтгэлээ ямар нэгэн шалтгаанаар төлөхгүй тохиолдолд эцсийн эцэст төрийн нуруун дээр л ирдэг. Үндсэн хууль дээр иргэдийн амьд явах эрхээ тэр амьдрах эрхийг нь төр хариуцаж байгаа. Тэр утгаараа энэ дахиад нэг боломж олгох ёстой гэдэг дээр бүгд санал нэг байна. 
 
Хоёрдугаарт, сурталчлах, сургалт хийх гэдэг ажлыг нь сайн зохион байгуулахгүйгээр хууль гарлаа. Хуульд өөрөө хөл ургаад давхиж яваад очоод бүгдийг нь хэрэгжүүлчихнэ гэж бодож болохгүй. Ялангуяа Бэлчээр ашиглагчдын холбоо гэж байдаг. Анх би тэнд бас ажиллаж байсан. Манай Г.Тэмүүлэн гишүүн их идэвхтэй ажилладаг. Ингээд тэр малчдын төлөөллийн байгууллагууд, үйлдвэрчний байгууллагууд, ажил олгогч эрхлэгч танхим болон энэ төлөөллийн байгууллагууд нь сурталчилгаа, сургалт хийж хариуцлагатай ажиллах ёстой. 
 
Баруунд яг энэ чигийн улсуудыг дандаа яг төлөөллийн байгууллагууд нь сурталчилгааг нь хийдэг, зохион байгуулалтад оруулдаг. Энэ дээр үүрэгжүүлэх хэрэгтэй. 
 
Товчхондоо би юу хэлэх гээд байна гэвэл хуулийн хэрэгжилтийн тэр журам, процедурын асуудал дээр нь гишүүд өөрсдөө анхаарч, хяналт тавьж, хариуцлагатай оролцохгүй бол хуулийг нь батлаад өгдөг. Тэгээд хүмүүс ерөөсөө итгэхгүй байна гэсэн шүү юм яриад суугаад байдаг бол үнэхээр хангалттай биш ээ. Төр нэгэнт л нийгмийн даатгалын менежментийг энэ олон жил хариуцсан юм бол бас хариуцлагаа үүрнэ гэсэн үг. Менежментийг нь авна гэдэг эрх дарх биш. Бас үүрэг хариуцлага. 
 
Тэгэхээр энэ асуудал дээр сурталчилгаа, сургалт болон нэг доор бөөн мөнгө төлөх болчхоод байгаа байхгүй юу. Тэрийг яаж үе шаттайгаар яаж зохицуулалт хийх вэ гэдэг энэ олон. Тэгээд Хүнс, хөдөө аж ахуйн яам энэ дээр бас оролцох байх. Тэдэнтэй бас ярь. 
 
Б.Жавхлан: С.Ганбаатар гишүүнд баярлалаа. Гишүүд асуулт асууж, үг хэлж дууслаа. Одоо санал хураалт явна. 
 
Гишүүд анхааралтай байгаарай. Цахимаар оролцож байгаа гишүүд. Ирцийн санал хураалт, тест санал хураалт явуулж эхэлье. 
 
Манай техникийн албаныхан санал хураалтыг эхлүүлээрэй. Тест санал хураалт шүү. 
 
15 гишүүн оролцож, 9 гишүүн санал өгч байгаа юм байна. Тест санал хураалт явж дууслаа. 
 
Саналын томьёоллыг Та бүхэнд уншиж танилцуулна. 
 
Уншиж танилцуулгын өмнө ийм ижил утгатай, ижил агуулгатай, ижил үзэл баримтлалтай хууль санаачилсан гишүүддээ анхааруулж хэлэхэд хуулийн үзэл баримтлалыг гишүүд бүгдээрээ л хүлээн зөвшөөрнө. Зайлшгүй орхигдсон энэ хэсэг дээр бид тэтгэвэрт хамруулах асуудлыг сунгаад явах нийгмийн шаардлага байгаа. Гэхдээ хэрэгжих шатандаа боломж их хязгаарлагдмал шүү. Тэрийг Та бүхэнд урьдчилж сануулъя. 
 
Уг нь Төсвийн хуулийг хэлэлцэж байх үед энэ асуудал хөндөгдөөд, тэгээд нийгмийн даатгалын тэтгэврийн шинэчлэлийн хүрээнд энэ асуудлаа Засгийн газар оруулж ирээд явъя. Тэгэхгүй тэтгэврийн шинэчлэлийн асуудлаа тал талаас нь зулгаагаад, жижиглээд юу биш болгочхоод хаячхаад байгаа учраас асуудлыг мөн өөр тусдаа тогтоолоор Засгийн газарт үүрэг өгөөд явж байгаа ажил шүү. Би дахиж Та бүхэнд сануулъя. 
 
Саналын томьёоллыг уншиж танилцуулъя. 
 
Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуульд өөрчлөлт оруулах тухай хуулийн төслийн үзэл баримтлалыг дэмжих нь зүйтэй гэсэн саналын томьёоллоор санал хураалт явуулъя. 
 
Санал хураалтад 15 гишүүн оролцож, 9 гишүүн дэмжиж, 60.0 хувиар уг хуулийн төслийг хэлэлцэх нь зүйтэй гэж үзлээ. 
 
Хуулийн төслийг хэлэлцсэн талаар Байнгын хорооноос гаргах санал, дүгнэлтийг нэгдсэн хуралдаанд Улсын Их Хурлын гишүүн Г.Тэмүүлэн танилцуулна. 
 
Энэ долоо хоногт Даргын зөвлөлийн хурлаар дараа долоо хоногийн хэлэлцэх асуудлуудын хуваарь гаргана. Тэр үеэр Засгийн газраас санал, дүгнэлт ирсэн байх ёстой шүү. Хэрвээ тав дахь өдөр Даргын зөвлөлийн хурлаар ирэх долоо хоногийн хуваарь хэлэлцэх үед Засгийн газраас танилцуулга ирээгүй бол ирэх долоо хоногийн хэлэлцэх асуудлын хуваарьт орохгүй шүү. Тийм. 
 
Малчин, хувиараа хөдөлмөр эрхлэгчийн тэтгэврийн даатгалын шимтгэлийг нөхөн төлүүлэх тухай хуульд өөрчлөлт орох тухай хуулийн төслийг хэлэлцэх эсэх асуудлыг хэлэлцэж дууслаа. 
 
Байнгын хорооны хуралдаанаар хэлэлцэх бусад нэг асуудал байгаа. Гишүүд түр хүлээж байгаарай. Зүгээр танилцуулга шүү. Та бүхэнд мэдээлэл хүргэнэ. 
 
Төрийн байгуулалтын байнгын хорооноос Төсвийн байнгын хороонд хамтран ажиллах тухай яаралтай бичиг ирсэн байгаа. 
 
Тэрийг Та бүхэнд уншиж танилцуулъя. 
 
Улсын Их Хурлын гишүүн Ц.Цэрэнпунцаг нараас 2021 оны 01 дүгээр сарын 14-ний өдөр Нөхөн олговор олгох тухай хуулийн төслийг Улсын Их Хуралд өргөн мэдүүлсэн. 
 
Уг хуулийн төслийг үзэл баримтлалын хүрээнд хэлэлцэх эсэх асуудал нь Төрийн байгуулалтын байнгын хорооны 2021 оны 01 дүгээр сарын 19-ний өдрийн хуралдааны хуваарьт байсныг Монгол Улсын Их Хурлын чуулганы хуралдааны дэгийн тухай хуулийн 35 дугаар зүйлийн 35.4-т хэрэв уг хуулийн төслийг баталснаар улсын төсвийн орлогын хэмжээ буурах, зарлагын хэмжээ нэмэгдэхээр байвал энэ тухай Засгийн газрын саналыг заавал сонсоно гэж заасны дагуу Улсын Их Хурлын гишүүн, Сангийн сайд Ч.Хүрэлбаатарын бичгээр гаргасан горимын саналыг үндэслэн тухайн өдрийн Байнгын хорооны хуралдаанаас хойшлуулсан болно. 
 
Хуулийн төсөлд нөхөн олговрыг улсын төсвөөс олгох бөгөөд Улсын Их Хурал жил бүр улсын төсөвт тусгаж батална гэж, мөн нөхөн олговрын хэмжээ нь улсын төсвийн 0.1 хувьтай тэнцүү байхаар тусгасан нь улсын төсөвт үзүүлэх нөлөөллийн талаар саналаа яаралтай ирүүлж хамтран ажиллана уу гэж Л.Энх-Амгалан даргаас бичиг ирсэн. 
 
Үүний дагуу Улсын Их Хурлын бүтцийн Хяналт шалгалт, үнэлгээний газрын Төсвийн хяналт, шинжилгээний хэлтсээс Нөхөн олговор олгох тухай хуулийн төсөл батлагдсанаар улсын төсөвт үзүүлэх нөлөөллийн тооцоог хийсэн байгаа. 
 
Үүнийг Төсвийн байнгын хорооноос Төрийн байгуулалтын байнгын хороонд хүргүүлж байгаа шүү. Энэ талаар гишүүддээ мэдээлэл өгч байна. 
 
Бид дүгнэлт хэсгийг нь товчхон Та бүхэнд уншиж танилцуулчихъя. Тийм ээ. 
 
1.Нөхөн олговор олгох тухай хуулийн төсөл батлагдсанаар 2021 оны улсын төсөвт 8.7 тэрбум төгрөгийн нэмэлт зардал үүсэж, улсын төсөвт үзүүлэх ачаалал нэмэгдэхээр байна. 
 
Монгол Улсын 2021 оны төсөв нь 1.9 их наяд төгрөгийн алдагдалтай батлагдсан тул төсөвт дахин нэмэлт зардал үүсэж, алдагдал энэ хэмжээгээр нэмэгдэхээр байна. 
 
2.Төсвийн тухай хуулийн 8.4.8 дахь заалтад Улсын Их Хурал жилийн төсвийн төслийг хэлэлцэн жил бүрийн 11 дүгээр сарын 15-ны дотор батлах гэж заасны дагуу Монгол Улсын 2021 оны Төсвийн тухай хуулийн 2020 оны 11 дүгээр сарын 13-ны өдөр эцэслэн баталсан. 
 
Батлагдсан төсвийн хуульд энэхүү өргөн барьсан хуулийн төслийн төсөвт үзүүлэх нэмэлт зардал тусгагдаагүй тул төслийн 6 дугаар зүйлд заасан хуулийн хэрэгжилтийн хугацааг өөрчлөх нэмэлт шаардлага үүсэх хүндрэлүүд гарч байна. 
 
Ийм дүгнэлттэйгээр уг албан бичгийн хариуг манай Байнгын хорооноос хүргүүлж байгаа гэдгийг гишүүддээ нэмэлт мэдээлэл өгч байна. Баярлалаа. 
 
Өнөөдөр Байнгын хороогоор хэлэлцэх асуудлууд дууслаа. 
 
Өнөөдрийн Байнгын хорооны хуралдаанд идэвхтэй оролцсон, цахимаар оролцсон, танхимаар оролцсон гишүүддээ талархал илэрхийлье. 
 

Дууны бичлэгээс буулгасан:

